
For dei aller fleste i Norge, betyr jul og julefeiring 
ganske mykje. Vi gler oss og bur oss på ulikt vis, 
kjøper gåver, bakar, vaskar og ryddar. For til jul 

skal alt vere perfekt. No er det ikkje alltid mogleg å få alt 
perfekt. Likevel prøver ein å gjere det beste ut av det, og 
det trur eg er minst like viktig om livet ikkje er godt. Om 
ein er sjuk, i sorg, i fengsel, aleine eller kva situasjonen 
skulle vere, vil ein trenge slike lysglimt. Alle trur 
eg vi treng høgtidene. Vi treng å samlast, vi 
treng å vere i lag med dei vi er glade i. 
For mange er det viktig å kome heim 
til jul, andre av oss får besøk av familie 
eller gode vener. 

Det finst tallause forteljingar som 
handlar om at det vart jul likevel. 
Barneforteljinga om ”Gubben og 
katten - Tidenes gladeste jul” er 
aktuell som kinofilm. Gubben  
skadar foten før dei får handla 
inn til jul, og dei sit der utan mat i 
huset. Men naboane stiller opp, og 
det vart tidenes beste jul. 

Astow Ericson sin tekst «Julekveld 
i skogen» er skriven som ein parodi 
på julesongar og juletradisjonar, 
likevel seier den indirekte noko om 
kor mykje jula betyr, og den fortel 
om den djupaste armod som vart 
vend til fest og glede. Teksten handlar 
om eit fattig gamalt par i ei falleferdig 
stove i skogen som ikkje hadde annan julemat enn 
«muggen fleskesvor». Men så kom eldstesonen, det svarte 
får i familien, heim frå Amerika med ein koffert full av 
julegåver. Og «det ble jul allikevel!» Det ordna seg for 

Maria og Josef også. Dei fekk tak over hovudet. Stallen i 
Betlehem var ikkje rette staden for ein kongefødsel. Men 
det var verdas frelsar som var født! «I dag er det fødd 
dykk ein frelsar i Davids by. Han er Messias, Herren.» 
(Luk 2,11)

Det som hadde skjedd var ei avgjerande hending i 
menneskeslekta si historie. For Maria og Josef 

var nok gleda like stor som for alle som har 
opplevd å bli foreldre. Men det var ei gle-

de som skulle delast. Det var ei glede 
som skulle gjerast kjent for alle 

menneske. 

Difor feirar vi jul. Kanskje er mange 
i ferd med å gløyme grunnen til 
feiringa. Men så lenge jula har 
den plassen den har, så er det eit 
ufatteleg godt høve for oss som 
vil vere Jesu læresveinar i dag, til 
å minne folk på kvifor vi feirar jul 
og kven vi feirar. 

Så er jula gleda si tid. Og det er 
tida for å glede menneska rundt 
oss. Uansett grunn så er det flott å 
lese om folk som vil opne heimane 
sine. Mange sender julegåve til 
ukjende gjennom ulike organisa-

sjonar til nokon som elles ikkje får 
så mange gåver eller treng ei gåve. 

Men som kristne kan vi også tenke at det gjer vi for  
Jesus, som har sagt «Alt de gjorde mot eit av desse  
minste syskena mine, det gjorde de mot meg.»  
(Matt 25,40)

Av Tore Myklebust

Kvifor feirer vi jul?

God julelesnad!
Redaksjonen har streva i hop eit nytt, 

stort julenummer. Det er ei glede å kunne 
dele ut eit julehefte som vi trur mange 
bør hefte seg med både i jula og seinare. 
Vi veit at bunken av blad i heimen kan 
bli stor i jula. Likevel trur vi frimodig 
at vi har stoff som mange har glede av. 
Her får du møte med menneske, ting å 
tenke på, bilde å betrakte, tankar å tenke 
over og snadder berre til tidtrøyte. Vi 
takkar alle gode medhjelparar i tillegg 
til redaksjonen. Vi får mange rosande 
ord om bladet, og veit godt at det ikkje 
er berre redaktøren eller redaksjonen 
å takke at bladet er bra. Våre frivillige 
fotografar og skribentar er med på å gje 
bladet den breidda og det innhaldet vi 
no har greidd å få til.

Når du til dømes kan lese om kristenliv 
i Gloppen i 1916, for hundre år sidan, 
forstår du at det ligg eit stort arbeid bak 
artikkelen. Gamle aviser og andre dokument 
skal lesast gjennom, og ein skal velje ut 
det som er interessant, gje det ei skriftleg 
form og til og med finne/låne fotografi 
frå tidleg i forrige århundre.

 Om du synest at to teikneseriesider om 
nokre søndagsskuledamer i storm heng i 
lause lufta, minner vi om at vi tidlegare har 
starta på å attfortelje søndagsskulesoga 
som Kristianna Lotsberg har skrive. 
Dette er eit framhald, og det er meininga 
å kome att med meir seinare.

Vil du førebu deg til romjulskonsert 
med framføring av Händels Messias, kan 
du lese om det på side 8, og vil du møte 
kjemper i kultur og bygdeliv, kan du lese 
om Petter Eide og Martin J. Ommedal 
på side 16 og side 44. Vi har og eit intervju 
med henne som sluttar, Britt Randi 
Heggheim, og med dei som nettopp 
har starta, kyrkjelydspedagogane Ingrid 
Bjørnereim og Lars-Bjarte Osland.

Vi håpar på mykje kos i jula med 
kryssord og knask. Lag ein liten felles 
innsats rundt julenøttene, eller kos deg 
åleine med fargeleggingssida!

Økonomi: Vi kjem tilbake til det 
pekuniære i neste nummer, og har tenkt 
å legge innbetalingsblankett inn i bladet 
allereie i første nummer, for vi har nok 
brukt opp pengane når så langt lid. Elles 
viser vi til det vi tidlegare har skrive om 
frivillig innbetaling.

Redaksjonen ønskjer med dette ei god 
jul og eit velsigna nytt år til alle lesarar. 
Vel møtt til samlingane i kyrkja i jula!

I dag er det fødd dykk ein frelsar i Davids by. 
Han er Messias, Herren.
Luk 2,11

Det er ikkje mykje ved vår kommersielle julefeiring i eit av 
verda sine rikaste land som minner om det vi opphaveleg feirar. 
Juleevangeliet minner oss om at Guds son vart fødd under fattige 
kår i ein stall, og at det var dei fattige gjetarane som først fekk 
høyre gledesbodet. Panov treng ikkje å kjenne seg mindre verdt. 
«Det du har gjort mot ein av mine minste, har du gjort mot 
meg.» 

Lat oss stoppe opp i mørketida og tenke gjennom korleis vi 
kan dele av vår rikdom og tid, ikkje berre med våre nærmaste. 
Lat oss løfte blikket opp ifrå vår travelheit og sjå dei vi har rundt 
oss som treng vår merksemd. Lat oss fyre i omnen, tenne mange 
lys i mørket, invitere nye inn i varmen og ta oss tid til å vere 
medmenneske. 

Denne hausten har vi i Rygg songlag øvd inn fleire utradisjonelle 
julesongar, og blant desse har eg blitt veldig glad i den vakre jule-
salmen «Den fattige Gud», med tekst av Edvard Hoem og melodi 
av Henning Sommerro! Med den vil eg ønskje dykk ei god og 
fredfull julehøgtid og eit raust og inkluderande nyttår! 

Det nærmar seg advent og jul, og eg tek juleførebuingane 
meir med ro enn vanleg. So langt har verken media 
eller butikkane klart «å puste meg i nakken». Eg har so 

vidt begynt med ei av dei kjekkaste juleførebuingane mine – eit 
årleg tilbakeblikk gjennom bilete og gode møtepunkt med slekt 
og vener i året som snart ligg bak meg. Det skal ende opp i nokre 
julegåver som takk for gode møtepunkt. Framleis kjenner eg 
på meg at eg har god tid, sjølv om vekene flyr og vi nærmar oss 
desember. 

Storfamilien både på mi og mannen mi si side har dei siste åra 
vorte einige om å roe ned gåvehysteriet, og vi vaksne gir kvarandre 
i staden sjølvlaga, nyttige ting, ei lita merksemd med ein tanke 
bak eller rett og slett ei oppleving. Til jul i fjor fekk vi til dømes 
i julegåve frå svigerinna mi ei oppfordring om å sette av ei helg 
i slutten av juli til ein storfamilie-fjelltur over Romsdalsegga, 
«gjerne med tanteungane mine». Turen vart gjennomført som ei 
«fellesgåve» til glede for dei 12 som deltok. 

Eg veit ikkje heilt om det er alderen eller erfaringa som gjer 
at eg kavar meg mindre opp med diverse juleførebuingar. Mykje 
skuldast vel og at ungane er blitt vaksne og har flytta ut. Sjølv om 
dei framleis har sine forventningar til sjølve julefeiringa, er det 
rom for å forenkle. Det er heller ikkje så mykje avslutningar og 
aktivitetar i lokalsamfunnet som krev meg som mor og sambygding. 

Gjennom mange år har eg vore med og arrangert familie-jule-
fest i bedehuset på Rygg. Den var lenge eit viktig møtepunkt i 
romjula for barnefamiliane på Sørstranda, som engasjerte både 
barn og foreldre, tanter og onklar og besteforeldre. Her stilte vi 
saman på både med juletrepynting, vedfyring, kakao-koking og 
innøving av program og songar til eit barnekor. Søndagsskule-
borna var på ulike vis med på å sette julebodskapet i fokus, og 
vi som leiarar prøvde oss fram med både skodespel og kreativ 
formidling.

Ei av forteljingane vi framførte, og som eg ofte kjem tilbake 
til rundt julehøgtida, er den vakre forteljinga til Leo Tolstoj om 
«Pappa Panov sin julekveld». Forteljinga handlar om skomakaren 
Panov, som har mista både kone og barn og lever i fattigdom. 
Likevel ser han dei han har rundt seg i landsbyen, og delar 
det vesle han har med dei som treng det. I si einsemd les han 
juleevangeliet på julekvelden og undrar seg på kva for gåver han 
kunne ha gitt til Jesus-barnet.  

Eg registrerer at eg oftare enn før reflekterer over korleis eg 
ønskjer å feire jul med mine næraste, og korleis eg forheld meg 
til at ikkje alle har same høve til å oppleve ei trygg og god jul og 
nokre å dele den med. Ulike media minner meg oftare om dette 
– eller er det berre eg som er meir merksam på det som skjer 
rundt meg? 

     Leiar

Av Beate Kornberg

Oss sjølv nok?

Redaksjonelt

Nytt sanitæranlegg ved  
Breim kyrkje
Grunnmurane og golvet til det nye sanitæranlegget 
ved Breim kyrkje er no kome på plass. Det er Per Åge 
Kandal i Kandal Maskin som har lagt grunnmuren til 
bygget. Reed Bygg har totalentreprise på resten av bygget. 
Vi reknar med at bygget vert ferdig til sommaren. Bygde- 
folket, soknerådet og fellesrådet har eit spleiselag på 
kostnadane.

LED-lys til kyrkjene frå 
bygdekvinnelaget

Gloppen Bygdekvinnelag har nok ein gong samla inn 
pengar til kyrkjene. Denne gongen har dei spandert 
nye led-lyspærer i Vereide og Gimmestad kyrkjer. 
Kyrkjetenar Benny Andre Aasen byter ut vanlege  
pærer med led-lyspærer frå Lumens AS. Lumens AS 
har gjeve oss eit ekstra godt tilbod, og Bygdekvinne- 
laget har skaffa pengane. Tusen takk for gåva!

Kontortilbygget ved Sandane 
kyrkje tek form

No er kontortilbygget snart tett. Alt arbeid går etter 
planen. Det er HBV-Betong i Førde som har hovud-
entreprisen, men det er byggmeistrane Erik Seime og 
Endre Myklebust som står for trearbeidet. Prosjektleiar 
og teiknar er Jan Berg. Ingemar Sårheim er leiar i 
byggenemnda. Bygget skal vere ferdig i april 2017.
Her blir det nye kyrkjetunet for Gloppen.

Framside
Framsidefoto denne gong ved Gunn Hole.

Breim Sokneråd vil på denne måten 
takke bygdefolk og andre for støtta til 
sanitæranlegget. Vi har til no fått inn ca. 
kr 104 000,-. Aksjonen vil fortsetje til litt 
over nyåret, så det er enno høve til å vere 
med og støtte med innbetaling til konto 
3710 68 30267. Med dette som grunnlag, 
og i tillegg andre gåver og støtte frå  
Fellesrådet og eigne midlar, er anlegget 
no fullfinansiert. Arbeidet med bygging 
av sanitæranlegget er no starta, grunn-

muren er ferdig og solen vart støypt  
fredag 18. november. Vi vonar nybygget 
står ferdig til kommunen er ferdig med 
sine kloakk- og vassleidningar til området 
og er klar til påkobling. Sanitæranlegget 
utgjer ei viktig og nødvendig oppgradering 
av kyrkja, og vi vonar bygget vil vere 
til velsigning og nytte for både unge og 
eldre brukarar.

BREIM SOKNERÅD

Innsamlingsaksjon  
sanitæranlegg Breim kyrkje

-Kva er det vi alle må? spurde presten. 
Konfirmanten svara: Alle må døy. Då 
tenkte presten: No var eg heldig, for det 
var andre svar som kunne ha kome!

Redaktøren merka seg at Breim sokne-
råd ønskjer at det nye tilbygget med  
toalett skal bli til ”velsigning”. Ja, kva  
betyr det? Å kunne gå på do når ein 
treng det, er nødvendig. At det er praktisk 
muleg å få gjort det du må utan store 
plager med å kome seg til og frå, er bra. 
Men velsigning? Kanskje har toalett-tilhøva 
ved kyrkjehusa våre vore såpass dårlege 
at somme kvier seg for å gå til kyrkje? 
Ja, det kan hende at nokon som gjerne 
skulle ha gått til kyrkje, let vere på grunn 

Toalett til velsigning?
av dårlege toalettforhold! Eg er sikker på 
at det fører velsigning med seg å gå til 
kyrkje, å høyre Ordet forkynt, å ta del i 
salmesongen, å møte dei truande og ha 
fellesskap med dei. Eg trur at dersom 
fleire også i Breim slutta opp om det som 
skjer i kyrkja oftare enn no, vil det føre 
noko godt med seg, for den einskilde, 
for bygda og for Guds rike. Jau, sanneleg 
kan det nye nødvendige tilbygget føre til 
velsigning. Glade gåver i form av pengar 
har kome inn. Større er gåva om kyrkje-
søknaden aukar. Gratulere med huset 
skal vi gjere når det er ferdig.

Red.  

DEN FATTIGE GUD

Eit lite barn voks opp til mann
og sa at han var Gud.
Han levde slik som andre, han,
og såg heilt vanleg ut.
Hans rike låg langt borte
frå all sorg og vondskap i vår verd,
og enda bed han oss forstå
at det er inni oss det er.

Han sa: Ein fattig går forbi,
og det er meg du ser.
Men vi ser millionar, vi,
i svoltens store hær.
Og når vi veit kva vi har gjort
mot alle desse dine små,
forstår du at vi snur oss bort
ifrå den Gud vi skulle sjå.

Men er det sant at dei som bur
i svolten kring vår jord,
er Gud som menneske, da trur
vi òg at du er stor.
Når svoltens hær frå land til land
bryt opp og krev ei anna verd,
vil vi forstå med vår forstand
kva for ein mektig Gud du er.

Juleminner

Med ei lita strofe frå Alf Prøysen 
sin stemningsfulle julesong, kjem  
gjerne våre eigne juleminne raskt 

til overflata. Jula lar seg både smake, lukte 
og sjå att i minnet. Sjølv hugsar eg godt for 
ein stas det var å få vere med på julefest i 
skulehuset som 4-åring. 

Juletreet gjorde eit mektig inntrykk, tenk det 
rakk heilt opp til taket! Eg funderte mykje 
på kor sterk ein måtte vere for å klare å løfte 
den svære juletrefoten. Og sjå alle lysa på 
treet! Eg kunne ikkje sjå meg mett på dei. 
For ikkje å snakke om dei nydelege, store 
julekulene! Eg var heilt fasinert. Julefesttalen 
gjekk nok hus forbi, men så stod «gang om 
treet» på programmet, og då livna vi barna 
til. Så kjekt det var å leie dei andre i den inste 
ringen og synge julesongar! Dei godt vaksne 
konene i bygda, som eg før berre hadde sett 
arbeidande heime i husa sine, hadde pynta 
seg, var høgtidsstemte og såg heilt annleis ut 
enn til vanleg. Dei gjekk taktfast syngjande 
arm-i-arm i den ytste ringen, saman med dei 

«En skulle vøri fire år i romjul'n ...»
AV GUNN HOLE

eldste barna. Vi song frimodig og glade i lag 
i ei herleg julestemning. Min favorittsong 
var heilt klart «Eg er så glad kvar julekveld». 
Varm, jordnær og forståeleg for ein 4-åring. 
Andre gode minne er knytt til julematen. 
Når fekk vi elles i året varme, mjuke, nylaga 
smultringar? 

Hygg deg vidare med dei koselege juleminna 
som Valborg, Sara og Julianne deler med oss! 

Valborg Alander
Jag är född i Arjeplog i Norrbottens län i 
Sverige. Eftersom jag är uppväxt i ett kristet 
hem, stod julbudskapet centralt. Det var en 
högtidsstund när pappa läste Julevangeliet. 
Luciafirandet i jultid var också högtid.  
I Sverige väljer städer, skolor, organisationer, 
etc. sin Lucia. Från 13 Dec. som är Lucia-
dagen, och fram till jul, besöker Lucia med 
tärnor sjukhus, institutioner m.m. och 
underhåller med sång och uppläsning. Till 
stor glädje för många. Det innebär att man 
bör ha en bra sångstämma och önskar att 

uppträda med sång för publik. De serverar 
också lussekatter och pepparkakor. Själv har 
jag varit med på många firanden. Både som 
Lucia och tärna. Ett oförglömligt barn- och 
ungdomsminne.

Som barn såg man naturligtvis fram till 
julafton och gåvorna. Julklapparna (julgåvorna) 
från moster Bertha i Göteborg var alltid 
speciellt och spännande. Glömmer inte julen 
när hon skickat marsipangrisar. Det hade 
vi inte smakt tidigare! Det bästa minnet om 
julmaten är "Dopp i grytan" på julafton vid 
lunchtid. Hembakat vörtbröd doppas i det 
varma spadet den salta skinkan är kokt i. 
Serveras med skinka, senap och rödkål. En 
delikatess. På kvällen, traditionen tro: Griljerat 
julskinka med allt gott tillbehör. Också olika 
sillrätter, köttbullar m.m. Risgrynsgröt med 
mandel hör också till.

Det är många julsånger jag tycker om, men 
favoritsången är nog: "Var hälsad sköna 
morgonstund, som av profeters helga mun, 
är oss bebådad vorden. Du stora dag, du 
sälla dag, på vilken himlens välbehag ännu 
besöker jorden. Unga sjunga med de gamla, 
sig församla jordens böner. Kring den störste 
av dess söner." Sv.Psalmbok 119. Den sjöngs 
alltid i kyrkan juldagens morgon kl. 7 i julottan. 
En annan favorit är: "Ett barn är fött på denna 
dag" Sv. Psalmbok 126.

Sara Daniel
Vi var ein nokså stor syskenflokk heime, eg 
har ei syster og fem brør, og vi voks opp i 
Eritrea. Du kan tru at vi gledde oss til jul då 
vi var små! Adventstida brukte vi til å førebu 
1. juledag, som er den viktigaste høgtids-
dagen for oss. Vi har ikkje fleire juledagar, 
så jula varer mykje kortare enn her i Noreg. 
Likevel var det mykje som måtte førebuast, 
for jula er den største høgtida av alle. Vi fekk 
nye klede av foreldra våre, og det var veldig 
stas. Og sjølvsagt hadde vi juletre! Vi brukte 
eit ekte grantre akkurat slik som her i landet. 
Det var mamma og vi barna som pynta 
juletreet. Pynten var sjokoladebitar innpakka 
i papir med fine fargar, og i toppen hadde vi 
spir eller stjerne. Gåver var det helst lite av, 
for folk hadde ikkje så god økonomi, men 
eg vil halde fram ein annan fin tradisjon: Vi 
utveksla julekort der vi hadde skrive gode 
ord til kvarandre. Det skapte mykje glede 
både å gje og få.

Storfamilien var saman 1. juledag. Viss 
nokon hadde fått julepakkar, vart desse opna 
då. Julemiddagen hugsar eg tydeleg, den 
lukta godt og sterkt av jul og høgtid. «Zigni» 
heiter den, og er ein sterk saus med kokte, 
oppkutta ribber av sau eller geit. Attåt zigni 
hadde vi ei lefse som kallast injera. Dette 
smakar nydeleg. Bakeria bydde på mange 
gode kaker og brød ved juletider, for det var 

ikkje vanleg å bake til jul heime. Særleg hugsar 
eg eritreisk brød og eit anna som kallast 
panettone, det liknar på norsk julebrød med 
rosiner og sukat.

1. juledag begynte tidleg. Folk samla seg i 
kyrkja, og den første messa starta allereie kl. 
6 om morgonen og kunne vare i tre timar. Vi 
høyrde juleevangeliet forkynt, bad bøner og 
song mange julesongar. Julespel om Maria, 
Josef og Jesusbarnet var fast tradisjon. Det 
var så rikt å vere med på denne gudstenesta, 
eg saknar den veldig. Eg hugsar at vi hadde 

Gunn Hole hos fotograf Mons Totland, Bryggja.

Ei lita Sara heime i Eritrea. (Foto i privat eige.)

Valborg Alander. Foto: Gunn Hole. Lucia med terner. Valborg er jenta med mørkt hår som står i fremste rekkje. (Foto i privat eige).

Det er knytt ein heil seremoni til servering av 
eritreisk kaffi, som er laga på nybrende kaffibønner.

mange fine julesongar, og innhaldet er 
stort sett slik som i dei norske. Vi song for 
eksempel også «Eit barn er født i Betlehem» 
på språket vårt tigrinja, og brukte den same 
tonen. Den julesongen eg likte best, heiter 
«Kristne, ver klare». Eg har prøvd å omsetje 
teksten til norsk, og då vart det slik:

Kristne, ver klare
Kristne ver klare til å takke Gud,
lyft hjarte og hender opp mot Gud.
Fortel dei andre at Jesus er fødd.                 
Takk din Gud med song.

Refreng: 
Gode ord vart høyrd på jorda,
i Betlehem i Judea.
Dei trudde det var lenge til,
men Han vart fødd i rett tid.

Julianne Ulstein
Då julaftan nærma seg, hadde mamma og 
pappa sjølvsagt fått all maten i hus, og juleribba 
hang framleis til tørk. Dei sju sortane var 
komne i kakeboksane, og eg hadde hjelpt til 
med julebaksten. Vi hadde også vore med på 

julegateopning, og det var særleg eitt vindauge 
vi såg etter, det var der julenissen stod og 
nikka mot oss. Dette var stor stas i byrjinga 
av 60-talet. På veslejulaftan måtte vi tidleg i 
seng, for mamma og pappa skulle pynte til 
jul. Juletreet stod alltid ferdig då vi stod opp 
tidleg på sjølve julaftan. Vi måtte sjølvsagt 
sjå om alle dei fine, knuselege fuglane var på 
plass, og ikkje minst: Om lenkjene, korgene 
og stjernene  vi hadde laga på skulen, var 
komne opp. Å jau, dei var der, og korgene 
var fylte opp med snop i år og! For ei lukke!

På julaftan var vi saman med farmor, farfar 
og tante Henny. Då kyrkjeklokkene ringde 
jula inn, var vi ungane kjempesvoltne, for 
sommarfuglane hadde teke opp heile plassen 
i magen då vi skulle ete graut tidlegare på 
dag. Julegåvene var sjølvsagt det heilt store 
for oss. Men eg må innrømme at i adventstida 
hadde eg opna pakkane så mange gonger eg 
torde, for så å lime papiret fint på att. Ei jul 
visste eg at eg kom til å få ein tannkost, men 
spørsmålet var, kva for ein farge vart det på 
min? Jippi! Eg fekk den gule, verdas finaste, 
med gult etui!

Julianne saman med søsken og foreldre på julekvelden. Julianne heilt til 
høgre. (Foto i privat eige)

Julianne Ulstein. Foto: Jarle Løken

Då eg sjølv fekk barn, hadde yngste dottera 
mi lyst til å ha pakkane på sitt rom, med 
lovnad om ikkje å røre dei. Åra gjekk, og ein 
dag i desember kom eg tidlegare enn vanleg 
heim. Dørene var opne, og huset var stilt. Eg 
lista meg ned i kjellaren, og der står ho med 
hovudet i julegåvesekken! Vi spruta ut i latter 
begge to! Men etter denne avsløringa, fekk 
gåvene ein sikrare gøymeplass: Eg drog fram 
komfyren, og på begge sidene av den var der 
god plass til presangane. Eg må ta med at 
også mi gamle mor er tatt på fersken i å opne 
gåvene før jul. «Eg må no sjå kva eg har å gle 
meg til», seier ho med eit lurt smil.

Barnefesten 2. juledag på bedehuset hugsar 
eg med glede, og særleg maten vi fekk i pausen. 
Julekaker, frukt og kaker var pakka inn i 
ein serviett som var snurra i hop i toppen. 
Julesongen eg tykte best om på den tid, var 
«Å, jul med din glede og barnlige lyst». Den 
song vi etter at søndagsskulelæraren hadde 
hatt ei fin oppsummering av kvifor vi feirar 
jul. Han var ein liten mann av vekst, men 
med eit stort, varmt hjarte for søndagsskule-
barna sine.

bibeltekstar. Men det har også blitt reist tvil 
om utvalet verkeleg er gjort av han. Derimot 
er det ingen tvil om at det var Charles Jennens 
som sende manuset til Händel. Charles 
Jennens var ein relativt kjend librettist, som 
også tidlegare hadde levert tekstar til Händel. 
Men Jennens hadde ikkje særleg godt rykte 
i samtida. Han fekk kallenamnet «Solyman 
the Magnificent» og gjekk for å vere både 
pompøs og innbilsk. Fleire forskarar har i 
ettertid meint at tekstutvalet til Messias er 
litt for dyktig gjort til at det kan vere gjort av 
Jennens. 

Den tyske forfattaren Stefan Zweig 
(1881-1942) skriv i boka «Sternstunden der 
Menschheit» (norsk utgåve 1952, «Evige 
øyeblikk») om då Messias vart til. Han 
behandlar temaet med stor dikterisk fridom, 
men også med mange fakta-knaggar. Mellom 
anna fortel han at siste gong Händel sjølv 
dirigerte ei framføring, var i Covent Garden 
i London 6. april 1759, også då til inntekt 
for naudlidande. Han var 74 år og om lag 
blind, og måtte ha hjelp opp på podiet. Etter 
konserten vart han sengeliggande og døydde 
ei veke etter, 13. april, som det året fall på 
langfredag. Men det er også datoen for ur-
framføringa av Messias, i Dublin i 1742. 

I romjula skal verket framførast i Vereide 
kyrkje. Datoen er torsdag 29. desember kl. 
20. Bak framføringa står eit kraftig forster-
ka Vereide kyrkjekor, m.a. supplert med 
mange heimkomne julegjester som møtest 
til øving onsdag 28. desember saman med 
eit samansett orkester, også det med eit solid 
innslag av ferierande musikkstudentar. Heile 
verket varer i over to og ein halv time, derfor 
er det ikkje uvanleg med enkelte kutt, så ikkje 
konserten skal bli for lang. Og sidan framføringa 
skjer i jula, er det naturleg at «juledelen» 
blir framført mest mogleg utan kutt, medan 
kutta kjem i del II og III. 

Solistar er Ann-Margrit Silfverhielm 
(sopran), Christine Marøy (mezzosopran), 
Eivind Kandal (tenor) og Martin E. Koren 
(bass). Dirigent er Anders Rinde.  

Martin Eikeset Koren (f. Koren Nesheim) 
er songar, komponist, arrangør, dirigent 
og lektor i musikk. Han vart fødd i 1983 
og vaks opp i Åfjord i Sør-Trøndelag. Han 
studerte ved NTNU i Trondheim, der han 
tok mastergrad i musikkvitskap, studerte 
klassisk utøvande song med Kåre Bjørkøy og 
tok komposisjonsstudiar med mellom andre 
Henning Sommerro og Ståle Kleiberg. No 
bur han i Gloppen kommune og arbeider 
som musikar og lærar ved Firda vgs. Som 
songar har Martin delteke i profesjonelle 
ensemble som Trondheim symfoniorkesters 
vokalensemble og Nidaros vocalis, samt 
fleire amatørkor og -ensemble på høgt nivå. 

Han har òg vore nytta som solist, særleg innan 
kyrkjemusikk, mellom anna i Juleoratoriet av 
J.S. Bach og andre kantater og korverk.

Eivind Kandal kjem frå Kandal i Breim. Han 
har ei bachelorgrad i klassisk song med opera- 
spesialisering frå Noregs Musikkhøgskule og 
Operahøgskulen i Oslo. Dei seinaste åra har 
han vore student hos Susanna Eken og er no 
inne i sitt siste studieår ved Operaakademiet 
i København. 

Han debuterte som operasongar i operaen 
"Querini" på øya Røst i Lofoten i 2012, og 
han fekk sin debut på Det Kongelige Teater i 
København i operaen "La Traviata" hausten 
2015. Han har i fleire år vore fast artist på 
mellom anna Oslo Operafestival og Kirsten 
Flagstad Festival, i tillegg til sjølv å ha 
produsert fleire framsyningar og konsertar 
som har turnert rundt i både Aust-, Vest- og 
Nord-Noreg.

Christine Marøy er fødd og oppvaksen i 
Bergen. Ho er utdanna ved Bergen lærerhøg-
skole, Musikkonservatoriet i Kristiansand og 

Royal College of Music i London.
No arbeider ho som distriktsmusikar/songar i 
Førde, og har solistoppdrag både i og utanfor 
Sogn og Fjordane.

Ann-Margrit Silfverhielm kjem frå Bergen, 
og har utdanninga si frå Agder musikk- 
konservatorium. Ho er distriktsmusikar i 
Gloppen kommune, og har hatt solistroller 
bl.a. i  Juleoratoriet og Magnificat i D-dur 
(J.S. Bach), Gloria (Vivaldi), Stabat Mater 
(Pergolesi), Messias (Händel), Requiem 
(Mozart), Messe i G-dur (Schubert). Ho har 
dessutan vore solist på Dei Internasjonale 
Kyrkjefestspela i Kristiansand, og ho har hatt 
roller både i Figaros bryllup og Rigoletto 
ved Opera Nordfjord. Våren 2005 hadde ho 
hovudrolla i barneoperaen Eloise på Vest 
Norges Opera i Bergen. 

Oratoriet Messias
TEKST: ANDERS RINDE

Eit av dei mest kjende verka i 
heile musikkhistoria, og særleg 
innanfor kyrkjemusikken, er 

oratoriet Messias av Georg Fr. Händel. 
Händel vart fødd i Tyskland i 1685 

og budde der til 1706. Så budde han i 
Italia nokre år før han flytta til England 
i 1710. Der vart han til han døydde i 
1759. 

I England komponerte han eit stort 
tal operaer og annan musikk, og vart 
svært populær. Men folks interesse 
for opera gjekk i bølgjer, og i 1741 er 
Händel på konkursens rand, og i ei djup 
krise. Han er sjuk, og skaparkrafta er 
borte. Trøytt og nedfor etter ein tur til 
London kjem han heim seint om kvelden 
og finn eit brev, eller rettare sagt ein 
pakke. Pakken innheld tekstar til eit 
nytt oratorium. «The Messiah» står det 
på tittelsida. Det var ei samanstilling av 
bibelord frå både Det gamle og Det nye 
testamentet slik at dei framstiller Kris-
tus (Messias) og frelseshistoria i store 
linjer. Händel kjende godt både Det 
gamle og Det nye testamentet, og ideen 
om å skrive eit oratorium til desse 
tekstane ser ut til å verke forløysande på han. 
For han startar neste morgon 22. august og 
skriv natt og dag, med minimalt med søvn, 
fram til verket er ferdig 14. september 1741. 

Den sinnstemninga han var i medan han 
arbeidde med dette verket, skal han ha for-
klart ved å sitere frå 2. Korintarbrev 12,3:  
« - om det var i kroppen eller utanfor kroppen, 
veit eg ikkje, Gud veit».  Han skal også ha 
sagt: «Eg tykte eg såg himmelen open og den 
store Gud sjølv.»

Om dette er anekdotar eller ei, er ikkje så 
godt å vite sikkert, men sikkert er det i alle 
fall at verket er uvanleg inspirert, og at det 
også vart Händels favorittoratorium, og det 
suverent oftast spelte. 

Men det vart ikkje framført før til påske 

året etter, og det skjedde på ein heim for 
foreldrelause born i Dublin, og Händel gav 
inntektene til denne barneheimen. Også ved 
seinare framføringar i London gav Händel 
overskotet til ein heim for foreldrelause.

Verket har tre delar. Del I inneheld profetiar 
om den komande Messias, mest frå profeten 
Jesaja, og nokre tekstar frå juleevangeliet 
(Lukas 2).

Del II har lidingssoga som tema. Også her 
dominerer tekstar frå GT, bortsett frå ein korsats 

som siterer døyparen Johannes i Joh 1,29: «Sjå 
Guds Lam, som ber bort synda i verda!» Del 
II sluttar med det mektige Halleluja-koret.

Del III vert innleia med den vakre sopran- 
arien «Eg veit at min utløysar lever», og fører 
så tanken inn på «dei siste ting», domen og 
det evige livet, og heile verket endar med ei 
majestetisk lovprising av Kristus som verda 
sin frelsar. 

I musikkhistoriebøkene står det at det var 
Charles Jennens som stod bak utvalet av 

På bildet ovanfor kan du sjå handskrifta til Georg Fr. Händel (1685 - 1759) og notar til Hallelujakoret 
i oratoriet Messias - eit av dei mest kjende verka i heile musikkhistoria. Messias er eit hebraisk ord 
som tyder «salva». Opphaveleg var det ein tittel på Israels konge, som var salva og vigsla til stillinga. I 
jødedomen vart Messias det viktigaste namnet på frelsaren som dei venta skulle kome og reise oppatt 
Davids rike i makt og herlegdom. I Det nye testamentet, som er skrive på gresk, blir det forkynt at Jesus 
er Messias, på gresk: Kjristos, og på norsk: Kristus. 

I jula feirar vi Jesu fødsel. Dei mange for-
teljingane knytta til denne hendinga har 
vorte rikeleg formidla gjennom kunsten 

i fleire hundre år. I dette måleriet av Rem-
brandt, Simeon i tempelet, er vi komne så 
mange dagar etter fødselen at Maria og Josef 
kunne ta med seg Jesusbarnet til tempelet i 
Jerusalem.

I Lukasevangeliet kapittel 2 vert det fortalt at 
Simeon var ein rettvis og gudeleg mann og at 
han hadde venta inderleg på trøyst for Israel. 
Den heilage ande hadde lova at han ikkje 
skulle døy før han hadde fått sjå den Herren 
hadde salva. No hadde Anden drive han opp 
til tempelet der Jesusbarnet var. Han lova 
Gud som hadde late tenaren sin, Simeon, 
få sjå Guds frelse til ljos og openberring for 
heidningane og til ære for Israel. No kunne 
Simeon fare herifrå i fred. Dette høyrer 
til dei kanskje mest kjende orda i Bibelen. 
Samstundes er hendinga skildra slik at det 
er lett å forstå tankar og kjensler for oss som 
lever i dag og.

Måleriet har mørk bakgrunn, medan 
Jesusbarnet, Simeon og noko av andletet 
til Anna i bakgrunnen er lyst opp. I dette 
lyset vert andleta, skjegg og tekstil gyllent 
i ei litt ruglete overflate. Jesusbarnet har 
vakre klede, det kan vi sjå i bringepartiet. 
Elles er det tydeleg at Simeon har ei fin 
kappe på seg, men både denne og resten av 
kledninga til barnet er måla heller grovt og 
utydeleg. Rembrandt lika å måle flotte klede 
på figurane sine. Her er det Jesus som er 
mest pynta, truleg ei markering av hovud-

Simeon møter 
Jesusbarnet i tempelet

TEKST: KARI GÅSEMYR

personen. Simeon held hendene fram og 
lovprisar Jesus, Guds son. Jesusbarnet kviler 
på armane til Simeon, samstundes som det 
svevar over dei. Simeon, som er mesta blind, 
kan ikkje sjå barnet med eigne auge. Dette 
hindrar han ikkje i å sjå det heilage at Gud 
har vorte meneske i form av eit lite nyfødd 
barn. Måten Rembrandt har komponert 
og utført dette kunstverket på, gjev oss ei 
kjensle av at Gud er til stades, sjølv om han 
ikkje er ein konkret figur i biletet. Anna er 
ei profetkvinne, ho er åttifire år, og ho har 
halde til i tempelet etter at ho vart enke i ung 
alder. Der har ho tent Herren i faste og bøn. 
Anna òg lova Gud, og ho tala om barnet til 
alle som venta på frelse for Jerusalem.

At Gud vart menneske gjennom å verte fødd 
som eit lite barn, gjev oss ein tydeleg bod-
skap om kva den kristne læra handlar om. 
Jesus kom som frelsar og frigjerar gjennom 
frelse, ikkje som ein mektig herskar. Etter 
kvart som Jesus voks opp og vart vaksen, 
lærte han oss opp i å verte gode menneske 
gjennom orda og gjerningane sine. At 
Rembrandt skildrar møtet mellom Simeon 
og Jesusbarnet slik det vert fortalt i Bibelen 
er klart, like eins er det eit viktig kunstverk i 
kristen religiøs tradisjon. Samstundes er må-
leriet allmenngyldig, det er aktuelt til ei kvar 
tid, uavhengig av religiøs tilknyting. Vi har 
alle erfart det store i møtet med eit nyfødd 
barn. Dette vesle, mjuke, sarte og vakre nye 
livet får fram djupe kjensler i oss, kanskje 
det næraste vi kan kome ei heilag oppleving. 
Ei kvinne sa til meg ein gong at angen av eit 
stelt nyfødd barn var den beste ho visste. Ei 

anna sa ho såg Gud i dei nyfødde. Vi veit 
at den nyfødde skal gjennom eit krevjande 
liv, alle får prøve mykje, slik Jesus måtte. Vi 
ønskjer det vesle barnet alt godt, vil verne 
det og gje det ein god barndom. Samstundes 
gjev barnet oss framtid og håp. Simeon og 
Anna, som begge er opp i åra, minner oss 
om besteforeldre som møter eit barnebarn 
for første gong. 

Rembrandt, som levde frå 1606 til 1669, 
vart rekna som ein fornyar av den kristne 
kunsten. Tidlegare hadde dei fleste kunst-
narar lagt vekt på å få med mange detaljar 
frå hendingane som er skildra i Bibelen. 
Dei skulle fortelje nøyaktig og opplyse folk. 
I denne tradisjonen finst mengder av gode 
kunstverk. Rembrandt braut litt med dette. 
Han måla nokre av dei største verka sine 
med bibelske tema. Han la mest vekt på det 
åndelege, Guds nærvær og relasjonar mel-
lom menneske og det heilage. Akkurat i dette 
måleriet er det gjennom samspelet mellom 
Jesusbarnet og Simeon kunstnaren vil syne 
oss det heilage. 

Mange kunsthistorikarar reknar med at dette 
kanskje er det siste måleriet Rembrandt laga. 
I samtida rekna dei med at det var uferdig då 
han døydde, og at andre kunstnarar har måla 
vidare på det. Dei siste åra har konservatorar 
fjerna lag på lag med måling, slik at vi trur 
det som er gjeve att her syner oss den over-
flata Rembrandt sjølv måla. Kunstkjennarane 
meiner at Anna ikkje var med i det orginale 
Rembrandtmåleriet og at ho er måla inn av 
ein annan ukjend kunstnar i ettertid. «Simeons lovsong» er eit oljemåleri (99 × 80 cm) måla av Rembrandt i 1669. 

Petter Eide er kunstnaren som har 
gleda oss med vakre måleri og 
taktfast felemusikk i ei årrekkje. I sitt 

nittiførste år er han framleis ein aktiv utøvar 
innanfor folkemusikk og målarkunst. Her 
fortel han om oppveksten på Kleivedammen 
og glimt frå livet fram til i dag.

Å sy dokkeklede var ikkje arbeid for karar
-Jau visst trudde eg på julenissen, humrar 

Petter. Eg var med mor inn på låven med ein 
tallerken graut julekvelden, og neste dag var 
vi inn og sjekka. Grauten var borte! Dermed 

«Den første fela snekra eg sjølv»
TEKST OG FOTO: GUNN HOLE

var det ingen tvil om at nissen hadde vore 
der. Så enkelt var det for eit barn. No er vel 
denne tradisjonen mest historie. 
Heimen min var på Kleivedammen, og der 
budde eg, rett nok ikkje samanhangande, 
heilt til huset måtte gje plass for nye-vegen til 
Anda. Far var møbelsnikkar og laga møblar 
med vakre utskjeringar på bestilling. Eg hugsar 
mellom anna at han laga to brurestolar til 
ei ny kyrkje i Ofoten. Oftast hadde han ein 
læregut med seg. Før og under krigen hadde 
vi terne (tenestejente) som tok seg av husstell 
og fjøsarbeid. Mor var nemleg også yrkesaktiv, 

ho hadde systove der ho tok imot lærlingar. 
Begge foreldra mine hadde innreidd verk-
stad i huset vårt, så eg voks bokstaveleg opp 
på arbeidsplassane deira. Der lærte eg både 
fagspråk og ferdigheiter. Eg fekk låne mor 
si symaskin og laga dokkeklede til kusinene 
mine som budde på andre sida av vegen. 
Dei tykte nok det var stas, men då dette var 
kjent, erta dei andre gutane meg. Dermed 
vart det stopp for den aktiviteten, for å sy 
dokkeklede var ikkje arbeid for karar.
Til jul vart syverkstaden rydda og det vart 
gjort plass til eit juletre, som oftast furu. 

Julepakkar hadde vi, og dei fleste var mjuke. 
Eg hadde sett nokon spele xylofon, det såg 
kjekt ut, så eg håpa å få ein slik som julegåve. 
Men nei, det skjedde aldri. Ei jul fekk eg i 
staden ein klauvhammar av far, då var eg 
passeleg begeistra. Han tykte nok at eg kunne 
trenge min eigen, sjølv om der var mange 
hamrar på verkstaden hans. Far hadde vore 
spelemann, men etter at han gifte seg, var 
det slutt på spelinga. Fela kom på veggen i 
verkstaden, og der vart den hangande. Eg 
hadde lyst på ei fele, og den første laga eg 
sjølv: Ei fjøl vart saga til i høveleg storleik til 
ein 5-6-åring, og deretter målte eg den gul. 
Så slo eg inn nokre spikrar i begge endar, og 
strekte gummistrikk mellom dei til strengar. 
Ei tynn spile gjorde nytta som feleboge, og eg 
laga nokre hakk i den for å få lyd på strenga-
ne. Likevel høyrdest det ikkje ut som ei fele, 
men eg visste råd: Eg brukte mi eiga stemme. 
Eg minnest at eg sat på trappa framfor huset 
vårt og «spelte» ein vals komponert av far, 
den heitte Bertha von Suttner. (Den dama 
var ei veninne av Alfred Nobel.) Far gjekk 
forbi og eg såg at han smilte, men skryt for 
denne framføringa fekk eg ikkje. Den fela 
vart neppe spelt på fleire gonger. I dag ville 
nok dei fleste foreldre ha kjøpt ei fele til eit 
barn som viste så stor interesse. Men mor og 

far hadde ikkje som mål for meg at eg skulle 
sitje i ei sky av dumbe og komme i kontakt 
med andre usunne saker som følgjer med 
dansemusikken. Når eg ser tilbake på slik 
det utvikla seg for meg, hadde dei ikkje noko 
å frykte. Eg skulle ha fått lært å spele fele 
tidlegare! Mi interesse gav seg kanskje litt 
rare utslag: Så begeistra var eg for felemusikk 
at eg trudde blide folk automatisk kunne 

spele fele. På den tida var det skofabrikk 
på Kleivedammen, og ein av dei tilreisan-
de arbeidarane var særleg sympatisk, så eg 
spurde om han kunne spele for meg. Til mi 
store undring svara han at nei, den kunsten 
beherska han ikkje. Eg trudde han ikkje, 
heldt fram å mase, men til inga nytte. 
 
Slåttane song i hovudet mitt

Den som verkeleg vart ein vekkjar for meg 
når det gjaldt folkemusikken, var Alfred 
Maurstad. Eg høyrde han spele i radio, og 
dermed var det gjort. Seinare møtte eg han 
fleire gonger, og han var ein stor inspirator. 
13 år gammal var eg i to påfølgjande tre- 
dagars bryllaup, eitt på Søreide og eitt på 
Mardal. Det einaste som interesserte meg 
der, var spelemennene og musikken deira. 
Etter desse bryllaupa var det som om slåttane 
song i hovudet mitt heile tida. Eg gjekk 
heim, for opp i verkstaden og tok fela ned 
frå veggen. Dette instrumentet måtte eg lære 
meg. For det meste prøvde eg meg fram på 
eiga hand, men eg trong litt hjelp, derfor 
tok eg impulsivt bussen til Skei der Anders 
Viken budde. Han var komponist, stor fele-
spelar og lærar i bygda, men no var han midt 
i slåtten, så eg måtte vente til kvelden før det 
vart felespel og prat. Seinare vart det fleire 
interessante besøk hos han.

Under krigen var det godt kjent at eg hadde 
med feler å gjere, og folk kom til meg med 
forskjellige instrument som skulle reparerast. 
Slik fekk eg sjølv kjennskap til fleire. På 
Dampskipskaia var det på den tida kafé i 2. 
høgda. Ein tilflytta bakar som vi kalla «Klis-
tren» hadde trekkspel og oppheldt seg ofte 
i kaféen, men ein kveld segla både han og 
trekkspelet ned den bratte trappa frå Bua- 

loftet. Instrumentet fann derfor vegen opp 
til meg som såg mitt snitt til å lære å spele 
på det før eg leverte det tilbake i reparert 
stand.  Sameleis var det med ein gitar som 
måtte ordnast, då fekk eg tak i ei lærebok i 
gitargrep og sette i gong å spele. Tilgangen 
på instrument var ikkje så stor, det gjaldt å 
nytte sjansen for meg som var oppslukt av 
musikk. 
 
Eg måtte satse på eit «skikkeleg» yrke

Eg hadde kort veg til Sandane skule, og 
seinare vart det realskule og gymnas på Firda. 
Å ta utdanning innan musikk vart ikkje rekna 
som eit «skikkeleg» yrke den gongen, så eg 
studerte til sivilingeniør i Trondheim på 
Norges tekniske høgskule. Første jobben min 
var i Oslo, og der vart eg også fast spelemann 
for leikarringen i Bondeungdomslaget. Etter 
10 år kom eg tilbake til Sandane, då hadde eg 
også arbeidd i Florø eit par år. Vestlandske 
kraftsamband, som seinare vart til SFE, vart 
min arbeidsstad her. 

Parallelt med interessa for folkemusikk 
hadde eg lenge likt å uttrykkje meg gjennom 
måling, og det er tidkrevjande. Eg hadde teke 
kurs ved Norsk korrespondanseskule i det 
mest grunnleggande innanfor målarkunsten, 
der fekk eg god bedømming, og kursa var 
til hjelp vidare. Eg stod gjerne i fem timar 
utan pause og gjorde eit måleri heilt ferdig. 
Etter ein del år på SFE såg eg at jobben tok 
mykje av den tida eg heller ville ha brukt på 
å måle. Då eg i tillegg vart valt inn i styret for 
Nordfjord Folkemuseum og i nemnda for 
Bygdebok for Gloppen, tok eg avgjerda om å 
tre gradvis ut av arbeidet på SFE. Frå byrjinga 
av 80-talet stod eg derfor meir fritt til å dyrke 
målinga og dei andre interessene mine. 

Petter øver dagleg på fela.

Teikning av Oddvar Almenning.

Det åndelege livet betyr meir enn før
-Materielt sett har vi fått det mykje betre 

her i landet enn før, seier Petter, -men verda 
har store problem som må løysast. Eg har 
det godt i den kommunale bustaden min 
ved Gloppen omsorgssenter, og dagane her 
er fylte med aktivitetar. Eg prøver å trene ein 
times tid kvar dag for å gjere framgang fysisk 
og musikalsk, og har fleire prosjekt på gang: 
Å ferdigstille fleire måleri og ordne fotoarkivet 

mitt, og dessutan har eg samla ein del stoff om 
lokalhistoriske emne, mest musikk. Dette 
siste kan ende opp som artiklar i Årbok for 
Nordfjord. 

Det som alltid har inspirert meg til å måle, 
før som no, er naturen, fargane og lyset. Når 
Vårherre set på lyskastaren sin og det blenkjer 
og skin i fjell og vatn, må eg måle. Så eg kan 
trygt seie at den største inspirasjonskjelda er 
Skaparen sjølv.

Dei seinare åra har eg har fått meir syn 
for den åndelege sida av tilveret. Barnetrua 
var viktig, den held eg fast på. Jesus sa: «Eg 
er vegen, sanninga og livet.» Han gav livet 
sitt for at vi skulle ha noko å byggje på. Han 
kunne setje ting på plass, eg tenkjer særleg 
på det han sa då Pilates spurde om han var 
konge. Jesus svara ja, men sa også at hans 
rike ikkje var av denne verda. Eg vil seie at 
dei som trur, har ein himmel over livet sitt.

Måleri frå kysten med Hornelen i bakgrunnen. Biletet er litt avskore på høgre sida.

Asbjørgs klipp 

Or Kristuslegender av Selma Lagerløf.  
Verbum forlag 1969, omsett av Carl Sundby

Legenda vert fortalt ut frå ståstaden til ein 
av krigsknektane, som hadde som oppgåve å 
vakte kongen i Betlehem og utføre ordrane han 
gav. Ei mor og hennar barn greier å rømme frå 
blodbadet der alle små gutebarn skulle drepast. 
Knekten har tidlegare sett dette barnet leike. 
Då han ville drepe det, kom ei bie og stakk 
han i augo, slik at det vart hindra. Ein bukett 
liljer skjuler barnet under flukt. Barnet har 
redda bier og liljer, det hadde knekten sett. Vi 
går inn i legenda der knekten er på leit etter 
den vesle familien for å drepe barnet.

Alt for flere timer siden hadde krigsknekten 
tapt sporet av flyktningene, og han følte seg 
mer motløs enn noensinne.

«Jeg gir opp», tenkte han. «Det er ikke 
verdt strevet å forfølge dem videre. De 
er sikkert omkommet i dette forferdelige 
ørkenlandet.»

Han hadde ikke før tenkt tanken, så ble 
han var en fjellvegg like ved veien, og i den 
hvelvet inngangen til en grotte seg.

Han styrte hesten mot grotteåpningen.  
«Jeg må hvile en stund i den svale fjellhulen», 
tenkte han. «Kanskje jeg etterpå kan fortsette 
forfølgelsen med nye krefter.»

Da han skulle gå inn i grotten, ble han 
overrasket av noe merkelig. På hver side av 
inngangen vokste to vakre liljer. Ranke og 
høye stod de der, fulle av blomster. En søt 
honningduft strømmet ut fra dem, og en 
mengde bier summet omkring dem.

Dette var et så uvanlig syn i denne ørkenen 
at krigsknekten gjorde noe overraskende. 
Han brakk av en stor, hvit blomst og tok den 
med inn i hulen.

Grotten var hverken dyp eller mørk, og så 
snart han trådte inn under hvelvet, oppdaget 
han at det alt var tre vandrere der inne. Det 
var en mann og en kvinne og et barn, alle 
sammen lå rett ut på bakken i dyp søvn.

Krigsknekten hadde aldri kjent hjertet 
hamre slik som ved dette synet. Her lå jo 
de tre flyktningene som han hadde jaget så 
lenge! Han kjente dem igjen med det samme. 
Og her lå de og sov, ute av stand til å forsvare 
seg, helt og holdent i hans vold!

Sverdet hans fór raslende ut av sliren, og 

han bøyde seg ned over det slumrende barnet.
Sakte førte han sverdet ned mot barnets 

hjerte, idet han målte nøye for å kunne drepe 
det med et eneste støt.

Men nettopp som han skulle hogge til, nølte 
han et øyeblikk for å se på barnets ansikt. 
Siden han var sikker på seieren, kjente han 
en ekkel nytelse ved å betrakte offeret.

En økende tilfredshet og glede tok ham, 
for han kjente igjen den vesle pjokken som 
hadde lekt med bier og liljer utenfor byporten.

Krigsknekten rykket til. Han husket biene 
som den vesle pjokken hadde båret hjem, og 
han husket at det var en bie som hadde hjul-
pet barnet i å unnslippe Herodes´ gjestebud.

Han kom til å tenke på liljene den vesle 
hadde hjulpet, og han husket at det var et 
knippe liljer som hadde skjult barnet for 
hans granskende blikk og hjulpet det med å 
unnslippe gjennom byporten.

Han ble mer og mer tankefull, og han drog 
sverdet til seg.

Biene og liljene har gjengjeldt ham for 
hans velgjerninger, hvisket han til seg selv.

Og så kom han til å tenke på at den vesle 
gutten en gang hadde gjort en velgjerning 
overfor ham, og en dyp rødme bredte seg 
over ansiktet hans. [Guten kom med vatn ein 
gong knekten skulle til å svime av i varmen.]

«Sømmer det seg en romersk soldat å 
glemme å gjengjelde en tjeneste han har 
mottatt?» hvisket han.

Han kjempet en kort kamp med seg selv. 
Han tenkte på Herodes og sin egen lyst til å 
ødelegge den unge fredsfyrsten.

«Jeg kan ikke drepe dette barnet, som har 
reddet mitt liv», sa han endelig.

Og han bøyde seg ned og la sverdet ved 
siden av gutten, for at flyktningene, når de 
våknet, skulle vite hvilken fare de hadde 
unngått.

Da så han at barnet var våken. Det lå og 
så på ham med de vakre øynene, som skinte 
som stjerner.

Og krigsknekten bøyde kne for barnet.
«Herre, du er den mektige», sa han. «Du 

er den sterke seierherren. Du er den som 
gudene elsker. Du er den som kan trampe på 
ormer og skorpioner.»

Han kysset barnets føtter og dro seg så 
sakte ut av grotten, mens den lille lå og så 
etter ham med store, forundrede barneøyne.

Som vi skreiv sist, har begge to ein 
svært variert og innhaldsrik bakgrunn. 
Lars-Bjarte Osland er fødd i 1974, 

med andre ord sunnfjording, som han gjerne 
viser til når han skal beskrive seg sjølv. Men 
han har lenge vore god gloppar, slik mange 
innflyttarar har blitt. Han er gift med Jorunn 
Eikenes og bur på Hestenesøyra. Dei har to 
gutar på åtte og tretten år. Lars-Bjarte har  

Med ansvar for TRU
TEKST: ODDVAR ALMENNING
FOTO: LARS-BJARTE OSLAND

Alle sokn har eit utval som har ansvar for trusopplæringa. Her kallar vi det kort og godt TRU. Det er prestane, dei tilsette pedagogane og  
representantar for sokneråda som sit i utvalet og styrer tiltaka etter dei retningslinjene som sokneråda tidlegare har vedteke. Det gjekk lenge før 
vi fekk på plass stor nok stilling som trusopplærar eller kyrkjelydspedagog, men då det blei utlyst ei stilling på 80%, fekk vi tru på at det måtte bli 
søkjarar å få. Og som alle veit: Vi fekk to personar som deler stillinga! Vi synte fram fjesa deira i blad nummer 5 i haust, med det same dei hadde 
teke til i arbeidet, men no ville vi gjerne vite litt meir om kva tankar dei har om arbeidet og kva planar dei har for framtida.

arbeidd for kyrkja i Førde og for KFUK-
KFUM i Sogn og Fjordane. Her fekk han 
prøve seg i TenSing, idrettsklubb og med 
leirarbeid. Her i Gloppen har han vore  
engasjert i prosjekt ved Nordfjord folkehøg-
skule og stått på butikk på G-sport Sandane, 
og han har vore lærar ved Hyen skule.  
Dessutan sat han i Vereide sokneråd i to 
periodar. Fritida brukar han ofte ute, og 

gjerne på sjøen, gjerne med padling eller 
sigling. Han er aktiv i nordfjordbåtlaget og 
eigar av ein flott nordfjordfæring. Han har 
vore litt med i leiinga i JoySing, og no er han 
medarbeidar på Ope Hus måndagskveldane. 
I tillegg har han tekniske fingrar på apparat 
av det moderne slaget, både innanfor lyd og 
bilde. 

Ingrid Hageberg Bjørnereim er fødd i 1969, 

er gift med Anders Bjørnereim og bur på 
Byrkjelo, eller meir korrekt på Bjørnarheim. 
Dei har tre born i alderen 10-21 år. Som 
prestedotter har ho budd mange ulike stader 
i riket, og henta røynsler frå aktivt kristent 
barne- og ungdomsarbeid, ikkje minst frå 
Indre Arna. Ingrid kom til Gloppen via 
Nordfjord folkehøgskule, der ho var både 
elev og miljøarbeidar. Ho har rodd kyrkjebåt 
frå Vereide til Bergen. Ingrid har utdanning 
innan kunst og kultur og har brei kunnskap 
innanfor tekstilområdet ikkje minst. Ho har 
kreative evner og godt handlag. Ein periode 
arbeidde ho i kyrkja i Jølster som kyrkjeverje 
og som leiar for trusopplæringa. Ho har 
starta Breim Soul Children, der ho framleis 
er leiar.

Når desse to skal ha med born og unge 
å gjere, har dei til saman brei kjennskap til 
kva som er interessant for dei ulike alders-
trinna, samtidig som dei er blide og glade 
og tydelege personar som kommuniserer 
godt med unge folk. Dessutan er dei modne 
vaksne som har prøvt så mykje i livet at dei 
veit å kommunisere med foreldre og andre 
føresette, med andre ord utgjer dei det 
perfekte radarpar som kyrkjelydspedagogar 
etter denne meldaren si meining! Med dette 
er det på sin plass å gå dei litt nærare etter i 
saumane.

Då kristendomsfaget blei teke ut av skulen, 
måtte kyrkja tenkje seg om, og fekk på plass 
i organisasjonen eit opplegg som blir kalla 
trus-opplæring, ei ramme som gjeld for 
heile kyrkja, og som krev eit lokalt planverk i 
tillegg. Dei lokale planene er ferdige, og ved 
hjelp av frivillige og mellombels tilsette har 
det vore i funksjon dei siste åra. Eg spør:

-Korleis er det å skulle gjere det som 
skulen er slutta med, -å gje borna fem timar 
undervisning i kristendomskunnskap kvar 
veke i mange år? Kan de greie det?

Lars-Bjarte: Vi prøver ikkje å gje så mykje 
kunnskap som skulen la opp til. Men vår 
plan handlar om heile oppveksten, frå null 
til atten, og er på den måten noko heilt 
anna enn bibelsogetimar. Det vi må prøve 
å få gjennomført, dreiar seg om eitt tiltak 
per barn per år. Då kan eit tiltak vere eit 
arrangement ein gong i året, som til dømes 
Lys Vaken, som vi held på med no, eller det 
kan vere noko som skjer fleire gonger i året, 
som babysong.

Ingrid: Aller først vil eg seie at eg ikkje er 
så glad i ordet trusopplæring. Eg tenkjer at 
tru handlar om å ha ein personleg relasjon, 
eit vennskap, med Gud. Difor er min jobb 
først og fremst å vere ein slags «mellom-
mann» og prøve å formidle kontakt. Opp- 
læringa handlar meir om å gi borna reiskap 
og hjelp slik at vennskapet med Gud kan 
vekse seg sterkare. Dette skjer gjennom felles-

skap og ulike aktivitetar, -frå å blåse såpebobler 
på babysong, via leik og gudstenesteførebu-
ing med Lys Vaken-gjengen (11-åringar) til 
påskevandring med konfirmantane. Vi kan 
og vise til bøker, materiell og andre ressursar 
som kan brukast heime.

Vi vil vite litt meir om den konkrete kvar-
dagen i arbeidet og spør litt om arbeidsforhold 
og om korleis dei organiserer arbeidet seg 
imellom.

-Har de delt oppgåvene mellom dykk, så 
de har kvar sine ansvarsområde?

-Du kan vel heller seie at vi gjer tinga i lag, 
og deler på å ha hovudansvaret. I haust har 
vi møtt fireåringane og delt ut bok. Då la vi 
planar i lag, Lars-Bjarte gjennomførte opp-
legget i Hyen utan meg, eg gjorde det utan 
han i Breim, og i Gloppen sokn var vi begge 
i lag, seier Ingrid. –Men vi har med frivillige 
medarbeidarar, og, legg ho til.

Eg får og vite at dei har felles kontor, og at 
dei er på arbeid samtidig, med fast kontortid 
tysdag og onsdag. Eg spør om arbeidsforholda 
generelt, og får vite noko om svake sider ved 
dataopplegget, der ei felles arbeidsplattform 
for heile kyrkja knapt er etablert, og der dei 
må finne mellombels løysingar. Men no byggjer 
dei kontorlokale, så då må det gå i orden 
med arbeidsrom og arbeidsreiskap. 

-Fleire av tiltaka dykkar skjer i kyrkjeromet. 
Er kyrkjehusa gode til slike arrangement? 
–No tek dei ut benker bak i breimskyrkja, 
så då kjem det seg der, seier Ingrid. –Men 
at vi har ei arbeidskyrkje, er svært bra, seier 
Lars-Bjarte. Det er mykje som skjer her. 

Foreldra og fadrane
Når foreldra vel å døype barnet, slik dei 

aller fleste heldigvis gjer, melder dei barnet 
og seg sjølve inn i eit program og eit løp som 
krev at dei stiller opp på ein annan måte enn 
før. Som kyrkjelydspedagogar kan de vel rekne 
med 100 % oppslutning når de arrangerer noko? 
Eller er det slik at opplæring til tru er noko de 
må drive med overfor foreldregruppa, og?

-Dåpssamtalen må vere viktig her, men den 
er det prestane som tek seg av, så vi veit førebels 
ikkje akkurat kva som skjer der. Vi bør nok 
setje oss inn i det med tida.  Men hittil har vi 
hatt fokus på å førebu og avvikle dei tiltaka 
som vi er ansvarlege for, så må det andre gå seg 
til etter kvart. Ingrid: Det er rett at foreldre og 
fadrar ved dåpen lovar at dei vil gje barnet 
opplæring i kristen tru, og det vil vi som 
 jobbar i kyrkja gjerne hjelpe dei med. 
Trusopplæringstiltaka er likevel eit tilbod og 
ikkje eit pliktløp. Ideelt sett ville vi gjerne ha 
100 % oppslutning om tiltaka. Då kunne vi 
brukt mindre tid på marknadsføring og  
rekruttering og meir på innhald, men reformer 
tek lang tid å innarbeide. Vårt og heimane 

sitt felles oppdrag startar ved dåpssamtalen, 
og vårt mål og ynskje er at vi i fellesskap kan 
utvikle så gode arrangement at verken borna 
eller foreldra vil gå glipp av dei!

Dei kristne organisasjonane
I Gloppen er det mange lag og  

organisasjonar innanfor det kristne feltet. Vi 
nemner JoySing, Soul Children, barnegospel, 
søndagsskular, barneforeiningar, speidar 
osb. Kva slags forhold har de til desse?

-Dette er svært viktige samarbeidspartnarar, 
både sett frå vår side og frå heimane si side. 
Utan dei frivillige medarbeidarane både i 
organisasjonane og dei som stiller opp og 
hjelper oss, greier vi ikkje å gjennomføre 
oppdraget vårt. Difor hadde vi i september 
eit møte med leiarane i organisasjonane, 
fortel Ingrid. Det var eit viktig, nyttig og 
kjekt møte. –Men frivillig innsats kan vere så 
mangt, legg Lars-Bjarte til. Eg snakka med 
ein som har teke på seg å vere fadder for eit 
barn. Han meinte at han som fadder godt 
kunne tenkje seg å hjelpe til med praktiske 
gjeremål i dei opplegga vi steller i stand. Å 
bere stolar eller rigge utstyr kan og vere ein 
måte å ta fadderansvar på!

Framtidsplanar?
-Sjølv om de nettopp er starta, har de kanskje 

ein del nye idear og opplegg på lur?
-Først må det seiast at vi trur dei faste opp-

legga er meir arbeidskrevjande i starten, og at 
dei etter kvart vil koste mindre planlegging. 
Målet er å lage så gode opplegg at det skal 
vere lett for andre å gå inn i dei seinare.

Det er mange ting i planverket som vi 
ikkje har fått tid til å ta oss av enno. Og det 
er truleg nødvendig med ein viss revisjon av 
planane etter kvart som vi gjer våre erfaringar, 
trur Lars-Bjarte. Ingrid nemner at det vil 
bli naturleg å tenkje vidareføring av somme 
opplegg. Ta babysong til dømes. Når barnet 
ikkje er baby lenger, ville det vere naturleg å 
skape ei vidareføring med småbarnsong med 
foreldre, der borna er med og syng! Slikt har 
vi ikkje no. -Men vi har vore på kurs. Vi har 
lært om noko som heiter vandring gjennom 
Bibelen for barn. Eit spennande opplegg som vi 
må sjå kva vi kan få gjort noko ut av med tida.

Som friluftsmenneske har du kanskje ting 
på lur, Lars-Bjarte? 

-Vi må bruke naturen meir enn vi gjer no. 
Vi har eit miljø- og forvaltaransvar å ta vare 
på. Kanskje er det i naturen vi skal skape 
eit tilbod som appellerer meir til gutar og 
fedre, gjerne i samarbeid med speidarane? 
Heilt konkret blir det i vinter eit skiopplegg 
for 14+, ein weekendleir med skitrekk. Meir 
opplysningar kjem seinare. 

Er eit 130-årsjubileum noko å feire? 
Ja, var svaret til jubileumskomiteen 
i Breim sokn, som har vore Ingemar 

Sårheim, Tore Myklebust og Venke Kollbotn. 
Og dei har engasjert både seg sjølve og andre 
og bad inn til felles gudsteneste for heile 
Gloppen søndag 23. oktober 2016. Dei som 
har arbeidd i kyrkja i åra sidan 100-årsjubileet 
i 1986 var særskilt innbedne. Song og musikk 
av høg kvalitet vart det servert, ja, det vart 
både åndeleg og kroppsleg føde.

Venke Kollbotn ønskte kyrkjelyden velkomen 
og orienterte litt om tankane bak markeringa. 
Breimskoret vert gjerne nytta i kyrkja, og 

Breim kyrkje 130 år, 
vel verdt ei feiring

TEKST OG FOTO: KARI JORDANGER

vi var så heldige at dei var på plass denne 
søndagen. Dei song «Mitt hjerte er ditt» og 
«Kjærleikens tid», to fine og vare songar som 
vi kunne nyte.

Harald Forland var attende i Breim, og det 
var han som heldt preika denne dagen. 
Han såg litt tilbake på korleis tilhøva var då 
Breimskyrkja var ny, og var glad for at det 
alltid skjer forbetringar på sjølve bygget. Og 
så gav han oss nokre gode ord og tankar ut 
frå dagens preiketekst.

Tilbakeblikk på åra som har gått
Tilbakeblikket på historia til Breim kyrkje 

var det Ingemar Sårheim som stod for. Han 
såg tilbake 130 år, og fann store forandringar 
frå den gamle til den nye Breimskyrkja. Han 
rosa boka som vart laga til 100-årsjubileet. 
Den inneheld mykje godt stoff. Er det på 
tide med eit nytt opplag av boka? undrast 
Ingemar.

Nemnda for dette jubileet hadde laga eit lite 
hefte som vi fekk utdelt i kyrkja. Her tek dei 
føre seg det som har skjedd i Breim kyrkje-
lyd dei siste 30 åra. Såleis vert det presentert 
både den nye prestebustaden, kyrkja sitt 
trusopplæringsarbeid, diakoniarbeidet, den 
årlege stallmessa på Fjordhestgarden, fjell-

Breimskoret gledde oss med vakker song. Foto: Firda Tidend v. Aadne Gloppestad.

stemnet på Utvikfjellet og kyrkjekonserten 
på Norsk Countrytreff, like eins inventar og 
utbetringar i sjølve kyrkja, ny inngang med 
universell utforming og planane om nytt 
sanitæranlegg. 

Helsingar og gåver til jubilanten
Helsingar var det også plass til, og både 
Gloppen og Hyen sokn og Fellesrådet hadde 
sine representantar der, med Beate Kornberg 
og May Britt Indrebø. Norvald Gjengedal 
har vore med i arbeidet i Breim kyrkjelyd i ei 
årrekkje, og han såg også tilbake på den tida, 
både når det galdt arbeidet som konfirmant-
leiar og som leiar i soknerådet. Dugnadsviljen 
har vore stor i bygda, og han fortalde om då 
det var lekkasje på kyrkjetaket: Hellene vart 
tekne ned og gjort reine. Taket vart reparert 
og isolert, og hellene kom på plass att. Alt 
arbeidet vart gjort kostnadsfritt. Utlegga var 
til materiale og isolasjonsmateriale, fortalde 
han. Og han hugsar også at samarbeidet med 
organisasjonane var godt, dei innordna seg 
etter kvarandre. Kyrkja er viktig, og vil vere 
ein god stad også i framtida, avslutta han.

Musikken
Til eit slikt jubileum høyrer også fin og god 
musikk til. Og det fekk vi denne søndagen: 
Kantor Anders Rinde hadde ei solid blåse-
gruppe med seg: Håvard Nordvik og Nils 
Reed på trompet, Martin Eikeset Koren på 
trombone og Bernt Reed på tuba. Dette let 
flott!

Postludiet var det ei gruppe som kallar seg 
Breimsmusikken som stod for. Gruppa er 
danna som eit samarbeid mellom spele-
mannslaga og kulturskulen i kommunen. 
Dei har prøvt å rekonstruere Gabriel Reed 
sitt orkester med å bruke instrumenta fele, 
bratsj og cello. John Oddvar Kandal er leiar, 
og kyrkjelyden kunne berre nyte dei vakre 
tonane som kom frå galleriet.

Etter sjølve gudstenesta var det tid for kyrkje- 
kaffi og ein god prat. Ei vellukka feiring!

Bilete 2: Breimsmusikken på galleriet: Frå v. 
Helene Myklemyr, trekkspel, Henrik Silfverhielm, 
cello, Simona Fraas Johnsen, bratsj, John Oddvar 
Kandal, fele, Liv Fridtun, fele, Henrik Mølmann, 
fele, Juni Margrete Flølo (framme), fele, Ragnhild 
Oline Flølo, fele og Petter Eide, fele.

Bilete 3: Ei solid blåsegruppe på galleriet: Frå 
v. Nils Reed, trompet, Bernt Reed, tuba, Martin 
Koren, trombone og Håvard Nordvik, trompet.

Bilete 4: Prestane som var med denne dagen var 
frå v. sokneprest Vidar Bjotveit, sokneprest Harald 
Forland og sokneprest Tore Myklebust.

2

3

4

Harald Forland var prest i Breim i 
tida 1997-2011. Familien var såleis 
dei første som budde i den nye 

prestebustaden. Heile familien var svært 
aktivt med i det som skjedde i bygda. Dei 
vert hugsa som svært spreke, og var å finne 

Ein prat med Harald Forland  
etter 130-årsjubileet for Breim kyrkje

TEKST OG FOTO: KARI JORDANGER

på fjellet til alle årstider. No har det gått fem 
år sidan dei flytta, og det var kjekt å sjå dei 
att i Breimskyrkja. 

Begge var like seg, og smilande og blide 
gjekk dei rundt og slo av ein prat med gamle 
kjende. 

Eg er litt nysgjerrig på korleis dei har det 
no. Og for å få svar på nokre av spørsmåla, 
har Harald lete seg intervjue, no etter jubileet. 
Og på spørsmålet mitt om korleis det var å 
vere i Breim att, svarar Harald:

-Det var kjekt å vere med på jubileums- 
gudstenesta og helse på så mange kjende. 
Artig både å seie og høyre tilbake: - kjekt å 
sjå deg/dokke! Det blei likevel kort prat med 
mange ein slik dag, vi får heller sjå om vi 
får snakka meir med fleire ein annan gong. 
Vi tek jo turar til Breim og Gloppen ganske 
ofte, sidan vi har hus på Skei, saman med 
Aslaug sine søsken. Det er fint å sjå at kyrkja 
blir fornya og teken godt vare på. Endå betre er 
det å høyre om det som skjer i trusopplæringa, 
barneforeiningane og Soul Children. Utan 
dåpsopplæring og fellesskap for barn og 
unge stoppar kyrkja. 

Korleis er den nye heimstaden dykkar 
samanlikna med Breimsbygda? undrast eg. 
Vi bur i det som blir kalla "Erdalsbygden", 
men her er jo ganske tettbygd, knapt 5000 i 
soknet og ca. 29 000 i heile kommunen. Vi 
flytta inn i eige hus for første gong i januar 
i år, ca. 1 km frå Erdal kyrkje. Vi har blitt 
kjende med fleire på vår alder som også  
engasjerer seg i kyrkjelyden, og vi har fått 
gode vener i nabolaget. Aslaug er lærar på 
Tveit skule med litt over 300 elevar. 

De budde i Breim i 14 år, korleis var den 
tidsbolken når de no ser tilbake? 
Det var ei aktiv og utruleg viktig tid for oss 
som familie. Dei to yngste fekk heile grunn-
skulen og vidaregåande i Breim og Gloppen. 
Vi sette stor pris på fellesskapet i bygda, i 
idrettslaget, korps og kyrkjelyden. Vi brukte 
fjellet mykje. Aslaug nådde rundt på nesten 
alle støylar og høge toppar i Gloppen og Breim 
(minus Hyen). No er dei tre ungdomane våre 
ivrige friluftsfolk både sommar og vinter.

Trivst de på Askøy? Borna er vel flogne 
or reiret, reknar eg med. Er de like spreke 
og aktive som før? 
Ja, vi trivst, sjølv om vi rett som det er saknar 
folk og natur i Breim. Vi held oss i form. 
Aslaug går på innandørstrening og har gått 
på dei fleste toppane rundt Bergen. Eg har 
begynt å sykle racersykkel, til tider litt farleg 
for ein gammal mann … I år sykla eg faktisk 
Trondheim-Oslo saman med ein kamerat.  

- Gunhild bur og arbeider i Bergen. 
Torunn studerer framleis i Oslo, medan 
Asbjørn har begynt som lærar i friluftsliv 
på Sagavoll folkehøgskule. - elles følgjer vi 
med på det som skjer i Gloppen både i Firda 
Tidend og Kyrkjebladet, mykje godt stoff 
begge stader.

Sånn avslutningsvis, er det noko du vil 
framheve frå Breimskyrkja? 
- Eg opplever at Breim kyrkje og altartavla med 
Jesu oppstode har gjeve meg ei håpsprega tru. 

Aslaug og Harald Forland under jubileet til Breimskyrkja.

I forrige nummer hadde vi med eit referat frå 100-årsjubileet for Breim kyrkje. Helge Lyslo har lånt oss dette fotografiet frå feiringa, som blei innleia med ei 
samling på den gamle kyrkjetomta. Vi ser frå venstre: Leif Sjursen, Magnus Hauge, Asbjørn Gjengedal, Reidar Finsådal, Per Inge Eide, prost Oddvar Grøvlen, 
biskop Thor With og til høgre Sverre Myklebust. Styrkår Almenning (med mørke briller) hadde ei helsing i høve jubileumsboka for Breimskyrkja, og Norvald 
Gjengedal med blomane var leiar for Breim sokneråd i jubileumsåret.

Vi har funne eit gammalt fotografi frå Breimskyrkja. Det er Olav Kvaale som er fotograf, men vi kjenner ikkje årstalet.

Langt inne i ein av fjordane på Vest-
landet stuper ein over 300 m høg 
fjellvegg loddrett i sjøen. Oppå fjellet 

og litt lenger mot vest ligg skulekrinsen 
Fjelli. Nær vestenden av villaste fjellet fossar 
elva Ulva gjennom Ulvegjølet. Nokre hundre 
meter lenger aust er endå eit gjøl. Lengst 
nede er det bratte fjellveggen å kalle, med 
små skorter og sprunger. Lenger oppe tek 
sjølve gjølet til. Veggane er bratte og slette å 
sjå til. Somme stader er det berre smalt, og 
på ein av desse stadane – i øvste enden av 
gjølet – hekk det før ein stor stein. Frå den 
kom då namnet Hengjesteinsgjølet. No hei-
ter det òg Henrik-gjølet. Og grunnen til det 
er den hendinga som eg skal freiste å fortelje, 
slik som eg sjølv har høyrt det. 

Ein sommardag i 1899 kom ein robåt krokande 
over fjorden. Det var lesarborna frå Fjelli 
som var på heimveg etter overhøyringa hos 
presten. Fjellet ruva høgare og høgare mot 
dei, men dei hadde rott der så ofte at dei la 
ikkje stort merke til det. Straumen bar ut, 
og då dei kom bortunder fjellveggen, let dei 
båten drive, støytte han berre frå land når 
han kom for nær. 

Rett under Hengjesteinsgjølet fekk gutane 
sjå at det lyste av jordbær i dei små skortene 
i berget. To av gutane hoppa i land. Det 
var Benjamin og Henrik. Henrik var 16 år, 
men svært liten og lett, berre 35 kg, vert det 
fortalt. Gutane gav seg god tid, så dei i båten 
vart utoluge (utolmodige). 

-No må de kome. –Ja, straks. –Kom, elles ror 
vi frå deg. Benjamin hoppa om bord, men 
Henrik kleiv litt lenger opp. –Kjem du ikkje 
no, reiser vi. Ikkje svar. I staden kleiv han 
endå høgare opp. Båten rak med straumen, 
og ein av gutane la årane ut og rodde. –Vi 
skal nok få fart i karen, berre vent. Dei rodde 
attom næraste neset og la seg til å vente. 

Henrik berre lo med det same. Han venta 
å sjå båten stikke fram om neset att, men 

minutta gjekk, og ingen båt kom. Lenger 
oppe såg han ei skorte som visst måtte vere 
romslegare enn den han stod i. Han kleiv 
opp der. Det tok til å bli høgt utfor no, men 
det var vel ikkje verre å kome ned enn opp. 
Han venta att. Nei, ingen båt. Vel, han fekk 
klive ned att likevel, dei måtte vel kome. Han 
prøvde. Det gjekk ikkje. Han såg ikkje kvar 
han skulle setje føtene. Han prøvde på nytt, 
og på ein annan stad, like rådlaust. Og no 
gjekk det opp for han kva stode han var i. 
Han kunne ikkje kome ned att, og om kan 
greidde det, var det inga hjelp i det, for båten 
var borte, og fjære fanst det ikkje namnet 
til, berre brådjupe fjorden. Det fanst berre 
ein veg, og det var opp, opp det bratte, ville 
Hengjesteinsgjølet der enno ikkje noko  
menneske hadde gått.  

Han kjende ei skjelving fare gjennom lemene, 
men då fyrste redsla hadde gjeve seg, tok 
han til å klive. Flytt for flytt sleit han seg opp. 
Han våga knapt sjå anten opp eller ned, berre 
kleiv, smått og varleg høgare og høgare.
Borna i båten låg bak neset og venta. Det 
hadde inga hast med å hente Henrik, men til 
slutt rodde dei likevel tilbake. Men – kva - ? 
Henrik var der ikkje! Det for ilt gjennom dei, 
og redsla auka då ein av dei peika opp og 
hakka fram: 

S – sjå – der ! Dei såg opp, og der – høgt 
oppe – sleit Henrik seg oppetter slette fjell-
veggen. Dei stirde bleike på kvarandre med 
augo som var svarte av redsle. Og han som 
ropa skalv i målet: 

-Henrik – du må kome! Dei såg han stansa, 
stussa litt, glytte til sides. Men det kom ikkje 
noko svar. Kva tenkte han på? Aldri hadde 
nokon klive Hengjesteingjølet. Han kom til 
å dette ned – og slå seg i hel. Dei måtte bort 
herifrå. Dei måtte hente hjelp! Dei kunne 
ikkje bli liggande her og sjå på det fæls-
lege som kom til å hende. Og likevel! Dei 
kunne ikkje rive seg lause. Augo hekk som 
trollbundne ved den vesle skapningen som 

klengde seg fast oppe i den kaldslege fjell-
veggen. Henrik høyrde nok både åreslaga og 
ropa, men han visste det! Det nytta ikkje no. 
Han greidde aldri å kome seg ned att. Difor 
sleit han seg oppetter på nytt. 

Stundom gjekk det bra, men så versna det 
att. Der var eit svaberg med berre tomme-
breie skorer – ikkje så mykje som tredjeparten 
av fotbreidda fekk tak. 

Han stod ei stund og kvilte, så prøvde han. 
Det gjekk! Flytt for flytt seig han opp, til han 
var over det. Men straks var det same uføret 
att, ja, endå verre, for her var berget om lag 
slett. Han prøvde så smått. Nei, føtene fekk 
ikkje feste, det heldt på å gå gale, og han 
måtte ta eit lite flytt tilbake. Han la armane 
og hovudet mot berget og stunde. Då oppdaga 
han ei lita sprunge i berget, tjukk som eit 
knivsblad - . 

Som eit – knivsblad - . Det gjekk ein augne-
blink før det klårna for han, men så vakna 
han langsamt til. Som – eit knivsblad. Han 
fekk tollekniven laus og stakk han inn i sprunga. 
Takk og lov! Ho var djup! Han trengde kniven 
inn så langt han gjekk, tok fyrst tak med ein 
handa, så varleg opp over berget med den 
eine foten – så tyngda på den, den andre 
foten etter. 

Litt etter stod han på kniven. Og no var det 
berre det tunne knivsbladet som skilde han 
frå den gapande avgrunnen. Rauk kniven no 
– så -. Han trivla høgare opp med hendene, 
fekk tak, godt tak, og så drog han seg opp. 
Kniven laut få stå der han stod. 
Det som sidan hende, visste han ikkje så 
heilt klårt. Han merka ikkje at sveitten sila 
over andletet og hender, vørde ikkje at negler 
brast og at huda vart skura av fingergomane. 
Han berre klengde seg fast, sprengde fingrar 
og tær inn i dei minste sprunger, saug seg 
fast til fjellet med kne og albogar – sleit seg 
opp, flytt for flytt, tomme for tomme, meter 
for meter. Det var stunder då alt var berre 

som ein vond draum, eit mareritt som aldri 
ville ta slutt. Men så var han vaken att og 
kleiv. 

Der svartna det stort og tungt over han: 
Hengjesteinen! Var gjølet stengt? Nei, der var 
rikeleg rom mellom steinen og fjellveggen, 
og han kom fort og lett framom. 

Då han drog seg inn over fyrste store pallen, 
der fjellet tok til å halle meir innover, vart 
han liggjande ei stund med heile kroppen 
kvilande mot berget. Han visste ikkje korleis 
gjølet var lenger oppe, visste ikkje om han 
var berga. Han kjende berre at det var godt å 
få kvile dei trøytte og såre lemene. 

Dei i båten hadde heile tida sete med auga 
som nagla til fjellveggen, bundne av denne 
striden på liv og daude. For dei var det òg 
som ein fæl draum. Dei heldt pusten stundom, 
og jentene hiksta til gong om annan. Der 
kvarv Henrik -  var der ei større hylle i  
fjellet? Fjellet halla visst litt meir der oppe, 
for dei kunne ikkje lenger halde auge med han. 

Det var som dei vakna då dei ikkje såg han 
meir. Dei tok til årane og rodde. Og no kom 
tanken på dei heime. Kva ville Kollsete-Bent, 
far til Henrik seie? Og deira eigne foreldre? 
Kva ville dei seie når dei fekk vite at dei 
hadde rott frå Henrik? Og korleis ville det 
gå med Henrik? Var fjellet like stygt lenger 
oppe? Spørsmåla hogg harde og vonde der 
dei rodde mot heimestøa ved Bergsetnausta. 
 
Dei drog båten opp og tok så smått til på den 
lange sjøvegen. Men dei gjekk ikkje heim, 
dei våga ikkje. Dei sat under ei bratt ufs og 
sturde, og det var lite prat i dei. Minutta 
gjekk og vart til timar. Dei sat framleis. Då 
høyrde dei at det kom nokon i vegen. Ei 
stund flakka tankane om å springe på skogen 
og gøyme seg, gjennom dei, men dei orka 
ikkje det heller. Redsla og spaninga hadde 
tappa dei for alle krefter.  

Stega nærma seg. Det var domen som kom. 
Domen frå dei vaksne over gapungar som 
rodde frå ein kamerat midt i ville Ulvedals-
fjellet – og såleis dreiv han i dauden.
No var stega bak næraste svingen, og der! 
Dei vart sitjande som klumsa, så spratt dei 
opp – det var, ja, det var Henrik som stod 
der. Han hadde skjøna korleis det stod til, og 
så hadde han gått den lange vegen til møtes 
med dei. Og der stod han lys levande, ja, han 
smilte jamvel til dei. 

Det var glade born som den kvelden gjekk 
Berget heim att til fjellgardane. Dei var 
samde om å teie med heile tilburden, men 

soga kom ut likevel. Hengjesteinen har dotte 
ned no. Og dei som ser gjølet i dag, kan ikkje 
skjøne at noko menneske kan kome levande 
opp der. Men soga er sann, det kan dei vitne 
som enno lever att av lesarkameratane hans. 
Henrik reiste sidan til Amerika. Der døydde 
han i 1955. Men namnet hans lever enno i 
bygdene, og somme kallar gjølet Henrik- 
gjølet den dag i dag.

Så langt soga slik ho stod å lese i Norsk Barne-
blad. Mange år seinare vart ein god del av det 
Styrkår Almenning skreiv, samla i ei bok. Då 
ville han ha med denne etterskrifta:

Dette er soga om Henrikgjølet slik Peder E. 

Ulvedal fortalde meg etter det han hadde 
høyrt av eldre folk i Blakset. Ola A. Bergset 
har skrive om same hendinga i boka ”Ei 
fjellbygd-ætt”, side 330. Han nemner mellom 
anna at Hengjesteinen truleg var 150 meter 
over fjorden og at høgda opp til platået er om lag 
200 meter. Han har også med ein detalj om 
at ein gong måtte Henrik hoppe frå den eine 
kanten av gjølet og klamre seg fast i andre sida 
før han kunne kome lenger. Dessutan fortel 
han at etter at Henrik hadde krope under 
steinen, kunne  ikkje lesarborna sjå han. Han 
veit og kvar lersarborna sat, då dei ikkje torde 
gå heim att. Det var i Midtkvilet, og dit kom 
Henrik og varsla dei. Etter denne ferda låg 
Henrik sjuk i fleire dagar.

Henrik-gjølet
AV STYRKÅR ALMENNING

Dei siste åra har vi i julenummeret hatt med ei forteljing som Knut Gjengedal har skrive for Norsk barneblad. Denne jula tek vi med ei forteljing som ein 
annan tidlegare lærar i Gloppen har skrive. Teikning av Solveig Muren Sanden.

Barnesider

Muffinsenglar
BARNESIDER V/ JOVEIG ALMENNING DØVLE

Du treng:
2 egg
2 dl sukker
125 g smør
1 dl heilmjølk
3 1/2 dl kveitemjøl
1 1/2 ts bakepulver
1-2 ts nellik
1-2 ts ingefær
1-2 ts kanel
1-2 ts kardemomme

180 gr i 15-25 min

Skru omnen på 180 gr.
Smelt smøret.
Pisk eggedosis av egg og sukker.
Rør forsiktig inn smør og mjølk.
Sikt i alt det tørre.
Knus eventuelt nokre peparkaker og bland inn i røra.

Ha i muffinsformer. Her vart det nok til ca 18 små muffins.
Steik midt i omnen i 15-25 min. Steiketid varierer frå omn til omn. 
Avkjøl på rist.

Dei er gode som dei er, men kan også pyntast med ostekrem, melis 
eller sjokoladeglasur. Eller prøv med eit par skiver blåmuggost på!

Peparkakemuffins

På kryss og tvers

Dette treng du: 
Tjukt papir eller papp
Muffinsformer
Saks

Lim
Tegnesaker
Evt binders / ståltråd

Slå deg laus og lag ein heil engleskare med ulike uttrykk!Eller du kan klippe ut glorie med ei spiss saks.

Brett muffinsforma i to. Eg har 
brukt to med ulik storleik.

Vengene er nok ei muffinsform bretta i to og kan 
klippast etter mønsteret under.

Lim fast på ryggen til engelen. Om du har ein binders eller ståltråd kan du forme 
ein glorie og tape den på bakhovudet.

Sett den minste utanpå den største.
Klipp ut kropp og hovud i ein bit, og 
teikn på det andletet du meiner engelen 
din skal ha.

"Kle på" kroppen og lim fast. Du 
kan eventuelt sikre med ein tape på 
innsida.

R  I  S  K  R  E  M  H  E  R  B  E  R  G  E 

S  P  E  P  P  E  R  K  A  K  E  L  E  S  E 

N  I  L  E  G  N  E  *  G  A  L  I  E  H  * 

N  E  R  S  I  R  G  N  A  P  I  S  R  A  M 

*  I  K  U  T  E  M  F  K  *  K  R  K  *  E 

M  *  E  U  P  A  B  K  E  Y  *  O  S  *  N 

*  E  A  T  N  S  U  B  R  S  F  M  I  A  R 

*  R  H  N  L  B  S  K  Y  R  T  J  F  S  E 

G  S  T  E  E  E  J  N  E  R  A  U  E  K  J 

E  A  U  L  L  E  T  L  I  I  K  L  T  E  T 

L  V  U  S  B  T  S  S  R  P  S  S  U  P  S 

L  J  Å  L  E  A  E  A  I  A  P  C  L  O  O 

Y  *  A  G  R  J  M  B  U  M  *  U  E  T  K 

S  D  S  U  I  N  I  R  I  V  K  P  K  T  S 

G  U  L  L  L  L  A  T  S  Y  R  K  A  *  E 

 
Finn du orda som står på kryss og tvers, både framlengs og baklengs loddrett, vassrett og diagonalt? 
Vil du ha ei ekstra utfordring prøver du utan å sjå på lista under. 
 
Ake 
Askepott 
Betlehem 
Engel 
Esel 
Fest 
Frelsar 
Gåve 
Graut 
Gull 
Heilag 
Herberge 
Jesus 
Julebukk 
Krybbe 
Krystall 

Kvirinius 
Kyrkjeblad 
Lutefisk 
Lys 
Manntal 
Maria 
Marsipangris 
Misteltein 
Nek 
Okse 
Pepperkake 
Riskrem 
Romjulscup 
Sau 
Sirupssnipp 
Stjerne 

 
 

Finn du orda som står på kryss og tvers, både framlengs og baklengs 
loddrett, vassrett og diagonalt?

Vil du ha ei ekstra utfordring prøver du utan å sjå på lista under.

Ake
Askepott
Betlehem
Engel
Esel
Fest
Frelsar
Gåve
Graut
Gull
Heilag

Herberge
Jesus
Julebukk
Krybbe
Krystall
Kvirinius
Kyrkjeblad
Lutefisk
Lys
Manntal
Maria

Marsipangris
Misteltein
Nek
Okse
Pepperkake
Riskrem
Romjulscup
Sau
Sirupssnipp
Stjerne

1. Kor mange julesalmar har Norsk salmebok?
2. Kor mange vers har ”Det lyser i stille grender»?
3. Står «Nå har vi vaska golvet» i salmeboka?
4. Erik Hillestad skreiv i 1999 «Vem har tänt den stjärnan», og ei svensk syngedame laga melodi. Kven?
5. Kor gammal er salmen «Eg synger julekvad»? Rett hundreår er godt nok svar.
6. Tredje verset på ein kjend julesong startar slik på kvensk: Enkelit ensin, paimeniile lauloi, sielusta sieluhun kaiku soi: Kva for ein julesong?
7. «Tenn lys» av Eivind Skeie står ikkje blant julesongane. Men kvar då?
8. Korleis startar ”Nordnorsk julesalme” av Trygve Hoff?
9. Kven har skrive tekst til «I en natt så klar og kald»? Og kven har skrive melodien?
10. Eit refreng lyder slik: Her kan vi drømme om den fred som vi skal eie en gang, for dette barn har himlen med, og jorden fylles med sang.  
Korleis startar første vers, kven skreiv songen og kven har gjort han kjend?

Juleknask

Tre søstre blir einige om å dele på å besøkje 
sine gamle foreldre, og avtaler å starte ved 
nyttår i 2017. Den eldste kjem kvar 5. dag, 
den mellomste kjem kvar 4. dag og den 
yngste kvar 3. dag. Kva dato kjem alle tre 
døtrene for første gong i lag? Når kjem dei 
to yngste for første gong på same dag? Kva 
med dei to eldste? Og når møtest den eldste 
og den yngste? Kor mange besøk gjer den 
yngste i februar? Kor mange dagar i januar 
må foreldra greie seg utan besøk? Når er 
lengste perioden med besøk dag etter dag, 
og når blir lengste perioden utan besøk 
i januar og februar? Kor mange gonger i 
januar får foreldra besøk  berre av ei jente?

Søstrene

Tunellen 

Fargelegging for store 
små og små store 
No er det lov for vaksne å fargelegge teiknin-
gar. Mange flotte bøker er i handelen. Vi har 
laga ei side til eige bruk her i bladet, som du 
ser her til høgre. Viss du synest at papiret 
som vi trykker bladet på, ikkje er godt å 
fargelegge på, kan du kopiere sida på vanleg 
kopipapir før du startar. 

Julete spørsmål med utgangspunkt  
i fargeleggingssida

Fire generasjonar i ein familie skal gjennom 
ein tunell. Sonen, faren, bestefaren og olde-
faren har med ei lykt som kan lyse berre 12 
minutt til, og tunellen er så mørk at dei kan 
ikkje gå utan lykt. Dessutan er han så trong at 
det kan gå berre to personar om gongen. Dei 
er ikkje like raske. Oldefar treng 5 minutt, 
bestefar 4 minutt, far 2 minutt og sonen 1 
minutt. Dei legg ein plan og kjem seg  
gjennom før lykta sloknar. Korleis?

Alle svar  finn du på  side 58

Du kan administrere konkurransen. 
Bestem om det skal vere fleire lag, eller 
om ein skal delta individuelt. Du kan ta 
eitt spørsmål om gongen og be deltakarane 

halde greie på eiga poengteljing, eller du kan gå 
gjennom alle spørsmåla først og så avsløre rette 
svar til slutt. De må bestemme om salmeboka 
skal brukast, eller om ein skal prøve å løyse 

1. Kor mange englar ser du på teikninga?
2. Kor mange englar trur du gjetarane såg julenatta? (Tips: les Luk 2,13)
3. Kva for ein by ser vi i bakgrunnen? (Luk 2,4)
4. Teiknaren har nok gjort ein feil med den byen. Kva kan det vere?
5. Vi ser ingen vismenn på teikninga. Kvar i Bibelen står forteljinga om vismennene?
6. Kven kom fyrst, gjetarane eller vismennene?
7. Kvar i Bibelen står det at det var tre vismenn?
8. Vismennene tok turen til Betlehem via Jerusalem. Kvifor?
9. Vismennene hadde med seg gåver, mellom anna myrra. Kva er det?
10. Kor mange stjerner er det på himmelen?

Julegjestebodskonkurranse om salmar
spørsmåla utan å kikke i salmeboka. Du 
kan til dømes bestemme at ”dei gamle” 
(over 25 år) skal greie seg utan bok, medan 
”dei unge” sitt lag får lov å bruke boka.

Bjarte 
Almenning

RESEPTEN 
SVAR  

KLAGINGA

HJELPAR 
TRESLAG 

FORFATTAR

GRIP        
HJELPE-
MIDDEL  

ELV

INDISK 
DISTRIKT 
MASSE

LUKAS     
DEL AV 
GUDS-

TENESTA 

PRON.        
ER MIKAEL 

TVIL

UNDER-
GRUPPE

RUSSISK  TV-
KANAL    

FOR TIDA 

NITROGEN
RENN     
GOD

ORDSKIFTA     
PLUGG

GJENNOM 
NESTSJEF

NUMMER BLODTYPE       

&

KJEM ETTER 
KRIG    
SVELL

UTVIKLE

NOREG

STREVAR 
ETTER  

OKSYGEN

MEDISINSK      
FOR-

SNEVRING

RYKE
HODYR 
BLØFF

MALM 
UBUNDEN  
NEKTING 

HINNE        
ATT-

LEVANDE           

ER KRISTEN-
DOMEN 
PRON.

SAMLING PARTI TALORD      

1

MOTS. AV 
KOSMOS      
MANNS-
NAMN

HØG FART

HAR TO 
STRYN 

INGAR PÅ 
LAGET

TONE VEVNAD
PREP. 

ARBEID
INTERVALL ADV. MAL

NEMN-  
ARAR   
PARTI

BIKSE BLODTYPE
MAT-

RETTANE

FRÅ-
SEGNENE

PRESTAR TILPASSING
SLITE 

TALTEIKN
OVER-

GANGANE
FARGE     

BYE

TIDSSKRIFT    
SJUKDOM 

KOMMUNE

DOKU-
MENTET

I GLOPPEN FJONG

RETT 
SØYLEHALL 

UTTALTE
DISTRIKT

PREP.
KOMPO-

NIST
HA EI 

KJENSLE AV
KRØTER

 ÅTAKA 
LAUSPRAT

STYR        
REISKAP  
FAGPER-
SONANE

ANLEGG       
VIK

SVAR
BIB.DEL  

FREDSPRIS-
VINNAR

STAMFAR

GUTE-
NAMN       
UT AV

SAMKOME 
500

KATALANSK 
BY

TRAKTAT-
ANE

SPELAR 
BALL

TRYGG! 
LEVER

KVINNE-
BLAD

KON-
KURRANSE 

RYKTE
STASJONEN

GUTE-
NAMN

DRIKK TILBAKE

RAMPEN 
AVGANG

TILTAK FOR 
VAKSNE 
GUTE-
NAMN

MILITÆR-
POLITI       

TIL SLUTT 
JAMRA DYR

PRYD            
ØSKJE

ERLE
NORSK 

STANDARD 
UNDERLEG

HYDROGEN  
INVITERE

FLUOR      
1000

NITROGEN PREP
FUSJON-

ANE

PLANTE I 
SALMANE 
KAN BOK 

VÆRE

DRIKK 
PLATE-

SELSKAP

FOTO-
GRAFIA          
SJØLV-

BEDRAG

HØGSKULE    
KAKELINNA

NORRØN 
GUD

GAMMALT 
HJELPE-
MIDDEL

ARMATUR 
SARKASME

FOTSOLE
LAW-

RENCIUM  
KORNET

PÅ MOTEN

SAMSKIP-
NADANE

BLES LORT PAKKE
BYGD I 
NORD-
FJORD

FASE                     
1000

NATRIUM EINEBUAR 

Æ

PREP. FOSFOR
TRADI-
SJONS-
BÆRAR

KJEM LAG 
OG ORG. TIL 

GODE

BAND
MJØLKE-
PRODUKT

UNDERLEG
SVÆRT 
SLEIPE

MODERNE 
PREP. 

MUNTRER
GREP      

TØYS   
NAIVE

DESILITER 
SKRÅ

INTERJ.

VIGSLENE

BLODTYPE FORFALL

ROPE
TOMT 

TILVERE

TÆRE

TEPPET   
DEL AV 
SAKRA-
MENT

SYNDE-
BUKK

NABO 
GRUPPE

VEKST 
PARTI

LOGA-
RITME

GUTE-
NAMN   
FASE

STIVT 
PLANTE

ER 
AKTUELLE 
ARRANGE-

MENT

ORG.     
TUFS 

OPPLYS-
NINGAR

SETNINGS-
LÆRE     
RYTE

VIK
PRON. 

MEDISIN-
MENGDA

SVAR       
&

RIV      
FRUKT

OPPHISSA 
BØYGD

PODIET 
ISRAELSK 

HAMNEBY

PRON.       
TIL DØMES

TUTAR   
FASE

TANKE-
SMIENE

VEKEBLAD 
GREIER

VESLEHUS 
PRON.

SJEF          
EIM

RØYK   
NITROGEN

URAN BLODTYPE PREP.
NOTE          

NEWTON
TOPP-

KARAKTER

5
HARSK 

AVKOMET
TOM TY

SAM-
SKIPNAD-

ANE 
GR.STOFF

AU  
AVSTIVAR

ARBEID  
PREP.

KAVE        
ENGELSK 
JENTE-
NAMN

ER NOKRE 
DYR      

SAUM

1000        
URAN

DYR          
MANNS-
NAMN

VIETNAM. 
FAM.NAMN 

NAMN
TESLA SKØYT

FIRE DOKTER
REDNINGS-

SKØYTE
UNGDOMS-

FESTIVAL
HOKJØNN 

SELEN

   FEST 
SPRÅK       

TILLEGG 
PLANTANE

TRE        
FRED        

PRYD              
I INDRE 

FARVATN

LITT-
ERATUR-
FORSKAR

PLANTE  
VENT!

FILOSOF 
ELEV-

ORGANISA-
SJONEN

RAMMENE 
DESIGRAM

EINSLEG 
REST

LUKTA
HAKE  
FLOTT

SPØRJEORD              
FOR-

TELJING

BYGNING 
RØR

SVAR SMULE

ELV 
MODERNE

SVOVEL JOULE ELV AUKE

FEITTSTOFF

TOPPKORT 
LEVER

IKKJE 
POSITIVT

VAR ARNE 
GUNNAR-

SJAA
STORLEIK SPRINGE

TONE         
BREEN

SJELELEGE

NASJONS-
MERKE FOR 

SPANIA

TANN-
KJØTET              
EIGE-

DOMEN

BRUK VAKKER

PREP. 
SYSSELSETJ.

TILTAK

FJERNSYN REISKAP

TREET

MAKE
ER SAMAN-

FILTRA  
FELLESSKAP

KIMEN 
PLATE 

PRESIS          
JULE-

PYNTEN

KJERNE  
STIMU-
LERTE

500

SEL NOREG

DYR SVIKEFULL

KRUSING TIDSSONE KLOKKE

GREP TONE

DRIKK MUNN

MATEN 
HUSDYR    
MORENE   
GALLIUM

UTLYSER 
MINE

GREI          
DAME-
NAMN

ULEMPA 
FIREKANAL-

SYSTEM 

55                              
SAM-

BANDET
TIDSPUNKT

DYRE-
PLAGAR                     
EI WEST

KELVIN FARGE ALGEN

GÅ NED
FORBUND 

GUTE-
NAMN

DRIKK

LAG 
OPPMODE

VETO

PREP.

Premiekryssord i tre trinn
Øvste delen av kryssordet skal vere enkelt å løyse. Nedste delen er for ekspertar, og den i midten for vanlege kryssordløysarar. Hugs at det er på nynorsk. 
Alle som løyser øvste del eller meir, kan sende inn løysinga. Premieringa er slik:

1. premie Gåvekort på kr. 500,- til ein av dei som har rett løysing på heile kryssordet
2. premie Gåvekort på kr. 300,- til ein av dei som har løyst dei to øvste delane rett
3. premie Gåvekort på kr. 200,- til ein av dei som har sendt inn rett løysing på den lettaste delen øvst oppe
Løysinga sender du i brev til Oddvar Almenning, Bakketun 2, 6823 Sandane, innan 15. januar.

I samband med jubileet for konfirmantane i 
Gimmestad og Vereide 1. og 2. oktober 
vart det arrangert ein spesiell konsert i 

Gimmestad kyrkje. Vi trur det aldri før har 
vore spelt nyckelharpa i våre kyrkjer. Det var 
Magne Sagerøy frå Jostedalen (no busett på 
Kyrkjebø) som viste oss kunsten. Han kjøpte 
instrumentet i Uppsala i Sverige. I to somrar 
fekk han opplæring på Eric Sahlströms  
institutt i småbyen Tobo. Han var den einaste 
frå Noreg, men deltakarane kom frå mange 
forskjellege land. Etter det Magne kunne fortelje, 
er der ca. 10 000 som spelar slik harpe i 
nabolandet vårt, og nasjonalinstrumentet kan 
daterast tilbake til 1200-talet. Han forklarer 
at ein held instrumentet med albogen, venstre 

tommel må ligge heilt «død», og fingrane 
må treffe «tangentane» berre med tuppen av 
fingeren.

Møttest i USA
Aase Ryssdal Sæther og Magne Sagerøy 
møttest på ein tur til Midtvesten i USA. Då 
hadde Magne med seg hardingfela og ikkje 
nyckelharpa, men desse to fann fort tonen 
og spelte og song i lag. Der var 44 grader og 
stor luftfuktigheit, så det var ikkje så greitt 
å halde på stemminga. Aase fortalde om si 
harpe heime i Gloppen, og dei bestemte seg 
for å konsertere litt i lag ved seinare høve. Eit 
slikt høve fekk dei frammøtte vere med på i 
Gimmestad kyrkje denne kvelden der desse 

Uvanleg konsert  
for konfirmantjubilantane

TEKST OG FOTO: HARALD ASKE

to hadde funne fram O store Gud, O Jesus, 
åpne du mitt øye, I himmelen, Blott en dag 
og Skal vi møtes hist ved floden.

Anders Rinde opna konserten med den 
kjende Toccata & fuge i d-moll av J.S. Bach. 
Seinare framførte han ein spenstig brure-
marsj av Jarle Grotle, Bruremarsj frå Veljå.

Forsamlinga fekk vere med på kveldsbøn  
saman med sokneprest Bjotveit som også 
heldt andakt før systrene frå Ryssdal avslutta 
med den flotte melodien frå Ryssdal: Se, 
solens skjønne lys og prakt har ført sitt løp 
til ende.

Aase Ryssdal Sæther med si harpe i samspel med Magne Sagerøy med nyckelharpa.

Nærbilete av nyckelharpa. Legg merke til alle 
strengane og «tangentane» han må treffe for å få 
fram dei rette tonane.

Systrene frå Ryssdal, Aase og Rønnaug (korrekturlesaren vår), framførte «Se, solens skjønne lys og prakt 
har ført sitt løp til ende» etter ein nydeleg melodi frå Ryssdal.

Har du lyst til å gå på skattejakt 
i kyrkja? Lurer du på kva slags 
mysterium du finn i Bibelen?  

Likar du agentmat? Veit du at det står 
noko utanpå alle kyrkjeklokkene i 
landet? Veit du at det blir arrangert 
tårnagentsamlingar rundt i heile landet? 
Vi håpar du vil vere med!

På laurdagen skal vi løyse mysterium i 
lag, ha god mat og spennande aktivitetar. 
På søndagen skal vi vise fram i kyrkja 
kva vi har funne ut.   

Agentane i Vereide og Gloppen sokn 
samlast i Gimmestad kyrkje 28. og 29. 
januar. Agentane i Breim sokn samlast i 
Breim kyrkje 11. og 12. februar.

Alle som står i registeret til Kyrkja får 
tilsendt innbyding i posten eit par veker 

før! Om du ikkje får invitasjon, men har 
lyst til å vere med; ta kontakt! 

Går du i 3. klasse? 
Bli med på Tårnagenthelg!

Kyrkjetårn, skattejakt, oppdrag og mysterium

Gå ikkje glipp av helga, bli tårnagent 
du og!

Konfirmantjubileum

50-årskonfirmantar i Vereide og Gimmestad. Framme frå v.: Inga Helen Vereide Seime, Else Marie Sande Solheim, Ingrid Sande Grude, Reidun Austrheim, 
Kari Rygg Fjørstad, Rønnaug Ryssdal, Herdis Kaale Roaldsnes, Ingrid Langeseth Bø. 2. rekkje: Ingrid Gloppestad Andenæs, Ragnhild Rye Hanebrekke, Helga 
Hauge Osa, Elin Hestenes, Målfrid Berstad Bjørnerheim, Brit Marit Hope, Klara Gloppestad Gimmestad, Sidsel Marie Sandal Seljeseth, Eva Rinde Habostad, 
Laila Helgheim Berg, Marit Hansen Apalset. 3. rekkje: Reidar Føleide, Jarle Eide, Arne Jostein Gimmestad, Vidar Bjotveit, Einar Arne Eimhjellen, Trond Lasse 
Fjellestad, Atle Øydvin. 4. rekkje: Helge Engeset, Bjarte Fjellestad, Alv Einar Henden, Stein Ravnestad, John Andreas Ravnestad. Foto: Per Svein Reed.

60-årskonfirmantar i Vereide og Gimmestad. Framme frå v. Inger Fjellestad Hjelmeset, Synnøve Anne Oline Bakkelid Nyheim, Kirsten Ommedal Mykland, 
Marie Fitje Moe, Gjertrud Bøe, Marit Tonning Urke. 2. rekkje: Else Arnestad Johansen, Arna Arnestad Sundli. 3. rekkje: Kjell Helgheim, Hans Rauset, Vidar 
Bjotveit, Anders Rygg og Kjellfrid Randi Gimmestad Hop. Foto: Per Svein Reed.

70- og 80-årskonfirmantar i Vereide og Gimmestad. Framme frå v. Maria Aske Årskog, Oddrun Gerd 
Eikenes Instefjord, Jofrid Ladehaug Skålbones, Magnhild Austrheim Rygg (80-årskonfirmant). 2. rekkje: 
Lasse Solheim, Arnfinn Ommedal, Vidar Bjotveit, Arne Henden, Absalon Vereide og Ola Nyhagen. 
Foto: Per Svein Reed.

Konfirmantjubileum i Gloppen sokn 

Ei rik og spesiell oppleving
TEKST: HERDIS ROALDSNES

FOTO: PER SVEIN REED

Dei som var konfirmantar i Vereide og 
i Gimmestad for 50, 60, 70 og 80 år 
sidan, var innbedne til jubileum 1.-2. 

oktober. Herdis Kaale var konfirmant i Vereide 
for 50 år sidan. Ho heiter no Roaldsnes og bur på 
Vigra. Her fortel ho om korleis dei opplevde helga. 

Femtito konfirmantar frå 50, 60 og 70-årskullet 
fann vegen til Sandane denne helga. Alderen på 
seniorkonfirmantane varierte altså frå 64 til 84 

år. Gloppen møtte oss regntung og grå laurdag, 
men skein opp etter kvart som vi kom på plass. 
Treffet starta i Gimmestad kyrkje laurdag kl. 
18.00, der Aase Ryssdal Sæther ønskte velkomen 
og delte ut nyttige namnelister. Gjensynsglede 
og undring stod å lese i augo på den enkelte. Vi 
kunne nyte ei stemningsfull musikkandakt der 
medverkande var Aase Ryssdal Sæther, Magne 
Sagerøy, Rønnaug Ryssdal, Vidar Bjotveit og 
Anders Rinde. Det var også naturleg å minnast 

dei som ikkje lenger er blant oss. 

Resten av kvelden samla vi oss på Gloppen 
hotell i vakre stover, der maten frå det lokale 
koldtbordet smakte nydeleg. Det blei mykje å 
prate om, tenke over og le til!

Søndag slo høgtrykket skikkeleg til med sol over 
nysnøen i fjella og vakre haustfargar. Vi samlast 
i Vereide kyrkje kl. 11.00. Presten, Vidar Bjotveit 

peika på spennvidda ved denne gudstenesta – 
frå dei to dåpsborna til oss jubilantborna – alle 
på vandring, langt eller kortare. Og salmeversa 
kunne vi framleis utanåt. Til og med ein 80-års-
konfirmant var å finne i kyrkja denne dagen, 
Magnhild Austrheim Rygg. Så blei vi fotograferte 
gruppevis og prøvde etter beste evne å sjå unge ut.

Samkoma i Ljosborgstova på folkehøgskulen  
etterpå var allsidig og gjevande; god middag 
med kaffi og kake, diverse innslag av musikk, 
song og orientering om den lange vegen for 
somme å ro til konfirmantundervisning, samt 
tilhøva under krigen då ”solaren” bestemte 
kortaste vegen med båtskyss. Så det kunne bli 
lange strekningar til fots. Den gamle ”Barnatro” 
klang fint då frivillige songfuglar stilte opp til 
akkompagnement av Aase Ryssdal Sæther.

Vi sit att med nye inntrykk og ser oss ettertenk-
samt attende. Jubileet lever vidare i minnet som 
ei rik, spesiell oppleving. No er vi tilbake kvar på 
vår plass, men konfirmantkontakten er fornya, og 
alle fekk med seg heim tydelege lister med namn 
og adresser. Stor takk til arrangementskomiteen 
som la alt godt til rette: Aase R. Sæther, soknerådet 
sin kontaktperson, Ola Nyhagen, 70-årsjubilant, 
Gjertrud Bøe, 60-årsjubilant, Kjell Helgheim, 
60-årsjubilant, Inga Helen Seime, femtiårsjubilant 
og John Andreas Ravnestad, 50-årsjubilant.

Konfirmantjubileum

Hyen sokneråd inviterte konfirmantane 
frå 1966 til 50-årsfeiring i Hyen 
kyrkje laurdag 15. og søndag 16. 

oktober 2016. 
Vi var seks av 11 konfirmantar som deltok 

i feiringa. Vi sakna dei andre konfirmantane, 
men av forskjellige årsaker kunne dei ikkje 
møte. Laurdag kunne vi helse på kvarandre 
for fyrste gong på 50 år, då vi var inviterte til 
musikkandakt i kyrkja. Det vart ei fin stund 
med mykje vakker musikk. 

Etter dette hadde Anne Karin invitert oss 
til Kleppenes for ei privat samling. På garden 
der hadde ho laga til flott servering med  
fantastisk god mat. Stemninga og atmosfæren 
var heilt på topp, og før maten fekk vi servert 

50-årskonfirmantfeiring  
i Hyen kyrkje 15. og 16. oktober 2016

TEKST: THUE ALFSON HOLME 
FOTO: OLE MATIAS AA

alkoholfri velkomstdrink. Praten gjekk og 
latteren satt laust, vi snakka om kva som 
skjedde mens vi gjekk på skulen på Straume 
og kva vi har opplevd i alle åra etterpå. 

Under måltidet gjekk vi ei runde rundt 
bordet der kvar enkelt skulle fortelje om 
livet sitt og det dei har opplevd sidan 1966. 
Det var veldig mange interessante historier å 
høyre. Det som var felles for alle, var at vi har 
hatt eit godt liv. Stemninga og atmosfæren var 
fin, og Anne Karin hadde stelt så fint i stand 
for oss. Når ein ikkje har sett kvarandre på 
50 år, seier det seg sjølv at vi hadde mykje å 
prate om. 

Søndag var vi på gudsteneste i kyrkja, der 
det også var barnedåp, noko som alltid er 

vakkert å bivåne. Vi 50-årskonfirmantane 
vart presenterte for kyrkjelyden, fekk fortelje 
om kvar vi budde og korleis vi hadde opp-
levd denne helga. 

Etter gudstenesta var det kyrkjekaffi, der vi 
fekk anledning til også å prate med andre i 
kyrkjelyden. Dette var også noko vi sette stor 
pris på.

Før vi skildest takka alle kvarandre for ei 
fin samling, men spesielt må nemnast Anne 
Karin som inviterte oss til garden ute på 
Kleppenes. 

Tusen takk til Hyen sokneråd som laga til 
slik ei fin helg i Hyen til ære for oss 50-års-
konfirmantane.

Frå venstre: Anne Karin Ommedal (Kleppenes), Anne Laila Tonheim (Heimsæter), Thue Alfson Holme, Reidar O. Hope, Ole Johan Rønnekleiv, Magnar  
Holme og Tore Myklebust.

Bak frå venstre: Thue Alfson Holme, Ole Johan Rønnekleiv, Reidar O. Hope, Magnar Holme.

50-årskonfirmantane storkosa seg under konserten i Hyen kyrkje.

Konfirmantjubileum

50-årskonfirmantane i Breim kyrkje. Framme frå venstre: Jenny Torheim Aabrekk, Åse Stensaker, Anna Margunn Aaland, Oddrun Årdal Taule, Randi 
Bergheim Kildedal. 2. rekkje frå venstre: Elisabet Nyland Stenvågnes, Ingebjørg Sandal Sørfonn, sokneprest Tore Myklebust, Ingebjørg Myklebust Helland, Inger 
Myklebust. Bak: Mons Fløtre, Jostein Flølo, Jon Inge Kandal, Asgeir Gil, Steffen Moldestad, Per Svein Reed, Lars Kollbotn, Leidulf Myklebust, Jon Gåsemyr.
Foto: Sindre Reed. 

60-årskonfirmantane i Breim kyrkje. Framme frå venstre: Inger Førde Haagensen, Åshild Hjelle, Lilly Støyva Øde, Anni Myklebust Felde, Anny Myklebust Felde, 
Alvhild Årdal Høgalmen. Bak frå venstre: Steinar Hetle, Åge Myklebust, Kåre Reed, sokneprest Tore Myklebust, Odd Apalseth, Reidar Skrøppa, Olav S. Egge.
Foto: Sindre Reed. 

Konfirmantjubileum

Det er mykje interessant å finne i 
aviser når det gjeld vår nære historie. 
Dei store overskriftene i 1916 

gjeld verdskrigen, norske båtar som går på 
miner eller vert torpederte, og tidleg på året 
Bergensbrannen. Preikelista som blir trykt i 
avisa Nordfjord fortel om ofring på altaret til 
familietillegg til nøytralitetsvakta. Vidare veit 
vi at bedehus og folkehøgskule enno ikkje er 
bygd, og at desse bygga truleg heller ikkje er 
på planleggingsstadiet.

I Fjordenes Blad 22. januar 1916 står trykt eit 
stykke innsendt frå Breim. Og vi kan mellom 
anna lese: ‘Joletidi var ei travel tid med møte 

Glimt frå Gloppen  
prestegjeld kring 1916

TEKST: MARIE S. RYGG

og festar i alle lag og foreiningar … Elles hev 
det vore lite av tilreisande foredragshaldarar; 
men til all lukka hev me gode krefter innan-
bygds som kan gjeva oss eit og anna i våre 
festar.’ Organisasjonslivet er mangfaldig både 
i Breim og heile prestegjeldet.

Møta i Vonheim
Dei små notisane har alltid vore interessante. 
I Nordfjord nr. 7, i januar 1916, står ein liten 
notis: ‘Sogneprest Eckhoff taler i Vonheim 
torsdag aften kl. 7.’ På den tid var Vonheim 
eit heilt nytt bygg, reist i 1911. Vonheim var 
Sandane si nye ‘storstove’ og eit forsamlings-
lokale som ruvde i landskapet, og bygget vis-

te ekstra godt fordi Sandane var lite utbygd i 
forhold til i dag.  

Ved nærare undersøking viser det seg at 
møta i Vonheim vart starta hausten 1915, 
tidleg i november, av sokneprest Eckhoff. Då 
var konfirmasjonane i alle kyrkjene over, og 
det vart starta opp med faste torsdagsmøte. 
Dei første møta vart gitt stor spalteplass, over 
fire linjer og med stor overskrift, og det vart 
annonsert med musikk. Prestane Eckhoff og 
Rødland talar ved annakvart møte. Torsdag 
16. desember er siste møtet før jul 1915. 
Over nyttår startar møta opp att, men først 
med ‘korgefest’. Dagen er torsdag, og det 

Sandane 1912. Den nye storstova Vonheim viser att i landskapet på andre sida av Sandane-bukta. Foto: Helge Lyslo.

vert annonsert med både juletre, song og 
musikk, og møtet vert halde tidlegare enn 
det vanlege, allereie kl. 4. Begge prestane er 
med, og i tillegg ‘sogneprest’ Olsen frå Eid. 
Så vert det vanlege torsdagsmøte i Vonheim 
like til påske det året. Om hausten seinare 
på året startar møta opp att, i november når 
konfirmasjonane er unnagjort og bøndene sitt 
arbeid på åker og eng for lengst er avslutta. 
14. desember held res.kap. Rødland siste 
torsdagsmøtet før jul det året.

I 1915 vert det presisert i møtenotisen i avisa 
at det ikkje vert teke inngangspengar. Seinare 
vert dette ikkje naudsynt å ta med i avisa. 
Det er innarbeidd. Men dei møteansvarlege 
har nok betalt leige for lokala, for 29. januar 
1918 står følgjande annonse i Nordfjord:
‘Fest for aa faa pengar til husleige for tors-
dagsmøte i Vonheim vert halden laurdag 
2dre febr. – kyndelsmessedag. Kl. 4. Foredrag 
av sogneprest Eckhoff og pastor Kvaale o.fl. 
Song av godtemplarsongkoret. Orgelspel og 
song. Alle velkomne.’ Og så vert det lagt til: 
‘Denne vika vert det ikkje torsdagsmøte.’
Orgelet som vert nemnt i prestane si annonse 
må nok ha vore eit flyttbart instrument som 
vart frakta til og frå møta av deltakarar eller 
ansvarlege. Det veit ein fordi det på denne 
tida føregjekk innsamling til orgel, truleg eit 
harmonium, til Vonheim. Først ein månad 
seinare kan Gudbrand Henden innby til 
‘aftenunderholdning’ 10. mars, der det til 
Vonheim ‘anskaffede orgel’ skal tas i bruk.

Emissærane vert med
Prestane gav god plass i torsdagsmøta til 
emissærar som reiste rundt for misjons-
selskap og ulike kristelege organisasjonar 
og sjømannsmisjonen. Dei vart gjerne 
etter kvart med i lag med ein av prestane 
på torsdagsmøta i Vonheim. Av og til talar 
emissærane åleine på desse møta. Samarbeidet 
mellom prestane og emissærane gjeld også 
ved gudstenestene rundt om i kyrkjene. 
Dette kan ein lese ut frå ‘prædikantlista’, som 
preikelista vart kalla. Vi møter både på tors-
dagsmøta og i kyrkjene i lag med prestane 
namn som reisesekretær Krogevik, Tvedt, 
Vilhelm Bjørknes, K. Raaness, Jacob Selvik, 
D. Larsen og A. Sande. Når vi kjem fram 
til 1918 møter vi også namn som Glomnes 
og Kårstad. – Og presten Rødland har reist 
vidare til nytt kall, og Kvaale er på plass og 
tek sin del av arbeidet.

Emissær Vilhelm Bjørknes
Eit av dei emissærnamna som vi møter fleire 
gonger i Gloppen er Vilhelm Bjørknes. Han 
var frå Byrknes i Gulen og reiste for Kina-
misjonsforbundet, det som etter kvart vart 
nemnt Norsk luthersk misjonssamband. 

Han er med i februar 1916 og kjem att både i 
mars og i starten av april. Han har eige ung-
domsmøte i Vonheim tysdag 8. februar, deltek 
ved torsdagsmøte same veka, og deltek ved 
gudstenestene i Vereide og i Breim kyrkjer. 
Han deltek også på møte i Bankkjellaren, 
men der er det i regi av Kinamisjonen og 
ikkje prestane som held møtet. Men av møta 
annonserte i avisa, finn vi han mest i  
Vonheim eller i ei av kyrkjene. 

Nordfjord Kinamisjonslag vart innmeld i 
Bergens krins av Kinamisjonen. Dette gjorde 
at Anna Vereide og Ane Fitje ifølgje ‘Nord-
fjord Kinamisjonslag 1900-1950’ kunne 
klare å få ‘kredsmøtet for Bergen kreds av 
Kinamissionen’ til Gimmestad og Gloppen 
i 1916. Dette viser igjen i ‘prædikantlista’ 
og notisar i avisa, og emissær Bjørknes er i 
Vereide kyrkje i lag med Eckhoff og Ludvig 
Hope, har ekstra møte i Gimmestad kyrkje 
første pinsedag og vidare samling også andre 
pinsedag.

Bjørknes kjem att i 1917, og kanskje særskilt 
i starten av 1918. Han arbeider både i lag 
med prestane på torsdagsmøte og i lag med 
andre emissærar både på stemne og i kyrkjene. 
Han er fleire gonger i Gimmestad kyrkje.
Bjørknes var ein allsidig kar. Han vart fødd 
i 1884 og gjekk på Astor Hansen sin målar-
skule i Bergen då han var ung, og vart då 
kjend med Mons Breidvik. Interessa for 
måling følgde han heile livet. Olga Byrknes 
fortel i ‘Misjon i bedehusland’ at han hadde 
målarskrinet med seg på reisene sine. I boka 
‘På kyrkjeferd i Sogn og Fjordane», bd. 2, 
står skrive at det er registrert ca. 125 av hans 
måleri i kyrkjer og bedehus over heile landet, 
men særskilt på Vestlandet. Til dømes i Fjell 

på Sotra med sine 15 bedehus, har 8 av desse 
eit måleri av Vilhelm Bjørknes. Eit tidleg 
måleri finn ein i Byrknesøy kapell (1911), 
mens fleire av bedehusmåleria i Fjell er frå 
tida 1961-1963, berre nokre få år før han 
døydde. Men alle desse åra i mellom var han 
oppteken av måling, naturbilete og portrett 
i tillegg til kyrkjemåleri. Olga Byrknes fortel 
også at to måleri vart sende til Kina, eit til 
Etiopia og eit til Tanzania. Truleg har  
misjonærar hatt dei med seg. 

Eg kjenner ikkje til at Bjørknes har måla til 
bedehus her i Gloppen, men han har betydd 
mykje på andre måtar. Han var flink til å tale 
til ungdommen, og avisene viser at han hadde 
ungdomsforedrag både på torsdagsmøte og 
anna møte i Vonheim. I boka ‘Ljosborg 50 år’ 
vert det fortalt om arbeidet som førte til at 
folkehøgskulen vart bygd på Vereide. I sep-
tember 1917 drøfta styret i Indremisjonen i 
Nordfjord ungdomsarbeidet. Dei ville tilsetje 
ungdomsarbeidarar og vende seg då til 
Vilhelm Bjørknes, Sigvart Høines og Matias 
Orheim, styret tenkte at desse ville makte å 
ta det på seg. Orheim foreslo då at det heller 
skulle byggjast ungdomsskule. Slik vart det 
også etter nokre år.

Jakob Straume fortel i ‘Kristenliv i Bjørgvin’ 
at Bjørknes arbeidde mykje på Sørstranda 
våren 1918. Og han inspirerte folk på sørsida 
av fjorden til å starte bygginga av det store 
bedehuset på Rygg. Dette vert også stadfesta 
i ‘Nordfjord Indremisjon 100 år’. Bedehuset 
vart innvigd i romjula 1920, som det første 
store bedehuset i Gloppen. 

Bjørknes gifte seg med Kristine i 1909, og dei 
fekk stor familie. Heime dreiv han og familien 
landhandel og gardsbruk, og Bjørknes hadde 
også kommunale verv. 

Vilhelm Bjørknes. Foto utlånt av Ingrid Reigem.

På dampskipskaia i juni 1949. Frå venstre Abigail Iversen, Kristine og Vilhelm Bjørknes, Synnøve Grønfur, Ingrid og Solveig, døtrene til Vilhelm og Kristine, 
lengst til høgre Marta Kleppenes. Biletet er utlånt av Annbjørg og Vidar Solheim.

Vilhelm og kona Kristine. Bilete utlånt av  
Annbjørg og Vidar Solheim.

På Øyrane. Solveig og Kristen Solheim, Vilhelm Bjørknes og sonen Nils, lengst til høgre truleg Kristine Bjørknes. Biletet er utlånt av Annbjørg og Vidar Solheim.

Lys, liv og latter 
i kyrkja både natt og dag

TEKST: ODDVAR ALMENNING
FOTO: LARS-BJARTE OSLAND

Ein god gjeng møtte til Lys Vaken i 
Vereide 26.-27 november. Vi som 
kom til kyrkje søndagen, merka 

godt at her var det gjort gode førebuingar! 
Prosesjon, bibellesing og bøner var verdig og 
høgtideleg, slik vi ønskjer det, og vi var  
imponerte og overraska over kvaliteten på 
LYS VAKEN-songen som blei framført med 
humør og liv, og med solide solistar. Bøne-
vandringa var ei spesiell oppleving, og det 
summa av liv og tru der vi vandra rundt mel-

lom dei ulike stasjonane. Vi fekk lære at å gå 
rundt alteret og legge pengar i offerkorga, og 
er ei bønehandling, vi tende lys i globen og 
tenkte på våre, vi skreiv takkebøn og hengde 
på ein plakat, vi kunne stanse ved krossen 
og legge frå oss ting som er tunge å bere, vi 
skreiv bøner på små hjarte som borna hadde 
laga og delt ut, men mest forunderleg var dei 
bretta papirblomstrane som vi fekk i handa. 
Når vi la dei i skåla med vatn, opna blomsten 
seg for augo på oss, og vi fekk eit trøystas ord 

frå Bibelen. 11-åringane samlast laurdags  
kvelden og hadde nok eit innhaldsrikt og 
godt førebudd opphald i kyrkja den dagen 
og natta! Kor lenge dei vakte og når dei stod 
opp, har vi ikkje prøvd å få greie på. Alt 
var vel førebudd då vi kom til gudsteneste, 
og glade feira vi saman med dåpsfølgje og 
11-åringar og dei tilsette! Fleire kunne nok 
hatt glede av å vere med på dette, både av 
11-åringane og foreldra deira, og av den 
”faste” kyrkjelyden. 

Her er gjengen! Vi ser framme frå venstre: Aleksander Kvamme Lien, Viljar Grøneng, Adam Goitom, Daniel Aaberg, Susanne Skjerdal, Ingeborg Fridtun  
Henden, Åsa-Liv Røgeberg og Benedikte Rønnekleiv Eikenes. Bak frå venstre: Mathias Rauset, Andreas Skeistrand Bakkelid, Leif Magnus Grov Husevåg,  
Emilie Engelbrektson, Christopher Solheim, Oda Huus Fjellestad, Mathilde Onstad Takle, Kristine Sårheim Søreide og Viktoria Råd. 

Mat for sjela og mat i kroppen. Midt i kyrkja og midt i livet. Slik er det. Villige foreldre og andre frivillige 
trengst til slike opplegg!

I Bibelen kan det vere mykje å finne! Her på galleriet sit ein 
gjeng som har fått noko å fundere på.

Liv og leik var det og tid til. Teolog Eivind Nilsen, tilsett på Nordfjord folkehøgskule, var og 
med på leiken.

Trusopplæring

Laurdag 19. november var det duka 
for Lys Vaken-arrangement i Breim 
kyrkje. Etter mykje planlegging og 

førebuing var vi klare til å ta vel imot dei ti 
sjetteklassingane som hadde meldt seg på.

Vi starta kvelden med å ønske velkomen 
ute i våpenhuset. Ein spent gjeng med godt 
humør verka klar for ei helg i kyrkja. Det 
galdt forøvrig vaksenleiarane òg. Etter ein 
roleg start med fin musikk, vandring i kyrkja 
og samtale med borna, hadde vi bli kjent-leik 
og lysstafett.

Vi gjekk fram i kyrkja der Ingrid øvde inn 
Lys Vaken-songen med bevegelsar.

Lars-Bjarte delte ut biblar og hadde 
førebudd oppgåver med tema «lys» som 
borna skulle løyse. Eg er imponert over kor 
motiverte borna var, og kor flinke dei var til 

å finne svara.
Bak i kyrkja laga vi til langbord. Der åt vi 

pizza til kveldsmat, akkurat slik det skal vere 
på ein laurdagskveld. Seinare på kvelden 
hadde vi kveldskos som nokre foreldre bidrog 
med. Det var både kake, bollar, frukt og sveler.

Det vart etter kvart tid for å førebu søndagens 
gudsteneste, og det var mange ivrige born 
som ville bidra med tekstlesing og førebuing 
til bønevandring. Denne bønevandringa 
inneheldt fleire postar rundt omkring i kyrkja.

Denne kvelden var det stjerneklart, og vi 
nytta høve til leik ute før leggetid. Tore prest 
og Lars-Bjarte hadde på førehand laga til ein 
refleksleik mellom kyrkja og campingplassen. 
Godt påkledde og med lommelykter tok vi 
turen ut for å finne postar med spørsmål 
som vi måtte svare på for å gå vidare. Denne 

Lys Vaken i Breim kyrkje
TEKST OG FOTO: INGRID GLOPPESTAD HJELLE

leiken vart svært populær og skapte  
engasjement, det var godt å få bevege seg!

Før vi hoppa i soveposane for kvelden, 
samla vi oss i alterringen og høyrde på 
Ingrid som fortalde forteljinga om Samuel i 
tempelet. Med dempa belysning og levande 
lys vart det ei fin og roleg avslutning på ein 
innhaldsrik kveld.

Søndags morgon var det fellesfrukost, 
rydding av bagasje og ei siste førebuing til 
gudstenesta. Breim Soul children kom for å 
øve inn lys vaken-songen saman med oss.

Eg sit igjen med gode minne frå ei lærerik, 
aktiv og kjekk helg saman med flotte, positive 
born og flinke leiarar. Eg håpar at dei som 
gjekk til kyrkje denne søndagen sette pris på 
det arbeidet som borna la ned for å skape ei 
spennande gudsteneste.

Trusopplæring Otto Slettvoll bur på Gloppestad og er gift med Kari. Han 
er fødd på Stranda i1931 og kom til Sandane i 1966. Her 
har han hatt sitt arbeid i jordskifteverket. Han har ei stor 
samling dikt og helsingar under tittelen «Rimsmeden. Vers 
og rim gjennom 40 år». Frå denne samlinga har Kyrkjebladet 
fått lov til å bruke ei vise skriven til ein julefest der visa vart 
framført. 

Song til julefesten i «Gimle»  
den 30. desember 1987
Tone: Julekveldsvisa

Ja, sjettedag er komen, og jula er på hell.
Men fest vert halde her i «Gimle» no i kveld.
Og vi som er på scena vil med eit lite kvad 
få bere fram ei helsing frå oss på Gloppestad.

Vi venta spent på jula, og tida vart litt lang
før julestria byrja og det heile var i gang.
Men når så eim av bakverk steig opp frå varm komfyr,
vi tykte det var triveleg med kav og ekstra styr.

Ja, kakeboksar fyltest med sirupssnipp og sprut,
og fattigmann og goro vart sett i skåpet ut.
Her burde kakebaksten stort sett få stå i fred,
men du så lett ei julekake no og då gleid ned.

På skulen var desember ei tid med særleg mas,
med prøver og tentamen, men og med ekstra stas.
Vi pynta opp på romma med band og måleri.
Men jammen må vi tilstå: Det er herleg å ha fri.

På julekvelden treet stod friskt, med lysa tent.
Det skein i spir og lekkjer. Vi unge grunda spent
på om det blei litt gåver, om julenissen kom.
Og damp av juleribbe sveiv lett i lufta om.

Så kima kyrkjeklokka – bar bodskap kring vår fjord:
I dag er fødd ein frelsar, i dag er gleda stor.
Og denne julegåva er stadig like ny,
til trøyst og til velsigning for folk i bygd og by.

Det gamle året skrumpar og går imot sin slutt.
No kan vel resten reknast i timar og minutt.
Men vi trur fast og sikkert vi nye dagar får
og ynskjer no dykk alle eit fredfullt godt nytt år.

Martin J. Ommedal blei fødd 
på Solheim i Hyen i 1930. 
Åttifemåringen har skrive 

ned glimt frå eit rikt liv, og ynskjer at 
det han har opplevd skal bli bevart for 
dei som kjem etter han.

Martin ville tidleg ha hammar og bok 
i nevane og fekk god bruk for begge 
delar. Kvardagen var fylt av praktisk 
arbeid, men han fekk også mange 
tillitsverv i organisasjonar og lokal-
politikk. Mangt har endra seg sidan 
han voks opp, ikkje minst i ei avstengd 
grend som Solheim. Her gjev han oss 
eit lite utdrag frå livshistoria si, der 
han skriv litt om sin barndoms og 
ungdoms jul i Vestredalen. 

Julehøgtida gledde vi oss veldig til. Vi 
talde dagane framover, dei gjekk så 
sørgjeleg seint, men endeleg kom JULE-
KVELDEN. Etter middag  vart syster mi 
og eg sende til sengs for å sove. Dette 
måtte til skulle vi halde oss vakne ein 
sein kveld, sa dei vaksne. Men søvn vart 
det lite av, spenninga var for stor.
Mor og far pynta juletreet medan vi 
to låg og liksom skulle sove. Dette var 
sameleis kvart år i mi barndomstid. 
Treet var fure, gran fanst det ikkje i 
Solheimskogane i den tida.  

Glimt frå min barndoms 
og ungdoms jul

TEKST: MARTIN J. OMMEDAL OG ASLAUG HEIMSET LARSEN. 
FOTO: PRIVAT

Borna skulle ikkje sjå det før stova var 
ferdigpynta til fest, og i våre barneauge 
strålande vakker.

Hos oss var det fast tradisjon å gå inn-
om stovehuset og lytte etter klokke- 
klang frå gravstaden i Eimhjella, der 
dei alltid ringde jula inn i 17-tida. Var 
det vindstille, eller litt vind frå aust, 
kunne vi høyre svak, men tydeleg lyd 
frå klokkene. No var det jul! Det gjekk 
lang tid før andre kyrkjeklokker lydde 
så vakkert i mine øyre som den vesle 
klokka i Eimhjella.

Så var det julekveld i stova og samling 
kring bordet med tradisjonell julemat, 
sidekjøt av sau og det som høyrde til 
dette. Far las juleevangeliet og i bøn 
takka for frelsaren som var fødd, og bad 
om signing og fred i heim og samfunn.

Drengen og terna var som oftast i sin 
eigen barndomsheim dei første jule-
dagane, så vi var ikkje så mange kring 
juletreet, men det var høgtid å synge 
julesongar vi hadde lært, og dei levande 
lysa blafra så fint på treet og spegla seg i 
blanke kuler. Dei tre gamle heime, som 
eg kalla bestefar, besta og gamlebesten, 
sat og fylgde med oss og tok del i songen.

Det var nok pakkane vi borna såg aller 
mest fram til, sjølv om det ikkje var så 
mange julegåver i den tida. Det var mest 
heimespøta klede som vi hadde bruk 
for. Leikar var det lite av, men ein fin 
raud lastebil av tre og med svarte hjul 
hadde eg glede av lenge. Med den kunne 
det køyrast mange slags varer både inne 
og ute. Lassa var nok i tyngste laget ofte, 
så etter mange år var den ikkje køyrbar 
lenger. Eit godt munnspel hadde eg 
og mykje glede av. Frå gudmor Brita 
Rønnekleiv som hadde butikk på Hyen, 
kom det alltid ein pakke med godsaker. 
Gjævast var appelsiner innpakka i pent 
papir.

Det var tradisjon at den store stovelampa 
skulle brenne heile natt til juledag, men 
i krigsåra måtte ein spare på lampe-
oljen, så det vart slutt på den skikken. 
Juledagsmorgon var vi alle samla ved 
frukostbordet. Far las ein andakt og vi 
song salmen «I denne søde juletid tør 
man seg ret fornøye», i ei språkdrakt 
som dei gamle kjende så godt. Jule-
dag skulle alle halde seg heime. Dette 
var fastgrodd sedvane, så verken godt 
skiføre eller lyst til å møte granneborna 
kunne rokke på dette.

Frå julegjestebod saman med slektningar 

og grannar er det mange fine minne. 
Sidekjøt og heimelaga sukkerøl stod 
på julebordet saman med kokekaffi og 
rikeleg med småkaker. Alltid gjekk vi 
kring juletreet, og med mange song-
glade solheimarar blei det frisk og ofte 
fleirstemt song. Litt leikar høyrde òg med.

Juletrefestane var spennande. Alle dei 
tre skulekrinsane Røyrvik, Eimhjellen 
og Solheim hadde sin eigen. Skuleborna 
var alltid med og laga program. Dei 
eldste måtte stille opp og lese eit eller 
anna som høvde. Dette grua vi oss til. 
No er borna langt meir frimodige enn vi 
var. Smørbrødmat, gang kring juletreet 
og besøk av julenissen som hadde reist 
lenger enn langt for å vere med, høyrde 
også til.

Den såkalla ungdomsfesten var det Fram 
Ungdomslag som hadde ansvaret for, 
annakvart år møttest vi på Solheim eller 
i Eimhjella. Det var høgtidleg opning av 
festleiaren i ei julepynta skulestove, og ei 
skikkeleg festtale høyrde alltid til, sam-
eleis opplesing frå laget sitt handskrivne 
blad, med mykje godt innhald.

Gangen kring juletreet var nok høgde-
punktet for mange. Det var lett å synge 
i skulestovene med tømmerveggar, og 
det klang godt når små og store stemde 
i, utan tonefylgje (der var ikkje musikk-
instrument i skulehusa då) og ofte fleir-
stemt. Etter at borna og dei eldste reiste 
heim, heldt ungdomen fram med jule-
tregang i timevis. Vi song gjerne same 
songane oppatt fleire gonger, ikkje berre 

julesongar, men og korsongar. (Litt av 
grunnen til god fleirstemt song var at 
det hadde vore blandakor i Vestre- 
dalen og på Straume i mange år.) Og så 
var det spennande å finne den rette å 
halde i handa rundt juletreet!

Det vart mang ein gong seint før vi sa 
takk for laget og fór heim. Om vegen 
var lang for dei som skulle til ei anna 

grend, anten i robåt eller dei måtte gå 
stranda eller over islagt vatn, var det  
ikkje så farleg. Vi var mange i følgje. 
Men det hende at vi frå Solheim måtte 
slå oss gjennom nylagd is for å få båtane 
fram, eller vi overnatta hos slekt og 
vener i Eimhjella.

Min barndoms og ungdoms jul sit fram-
leis godt i minnet.

Britt Randi Heggheim har vore tilsett 
som diakonimedarbeidar for kyrkja i 
Gloppen sidan 2009. No i desember 

takkar ho av i stillinga si. Ho vart først tilsett 
i eit 20 % engasjement for Gloppen kyrkjelege 

Formidle Guds kjærleik 
til alle menneske 

TEKST OG FOTO: VENKE KOLLBOTN

«Det handlar om å bry seg om kvarandre og formidle Guds kjærleik til alle menneske gjennom liv og teneste».  
Dette seier Britt Randi Heggheim som no sluttar i stillinga som diakonimedarbeidar. 

fellesråd for ein treårsperiode. I 2013 vart 
stillinga utvida til 40 %. Britt Randi er utdanna 
sjukepleiar og har teke vidareutdanning som 
lærar, psykiatrisk sjukepleiar og innan sjele- 
sorg. Ho har blant anna arbeidd på sjuke- 

huset og sjukepleiarhøgskulen i Molde, på 
Modum Bad og i 15 år på Høgskulen i Førde 
som lærar innan psykisk helsearbeid og med 
rettleiingsoppdrag for helsepersonell.  

Helsa sette etterkvart ein stoppar for å 
arbeide i full stilling. Då ho i 2002 busette 
seg fast i barndomsheimen på Byrkjelo, byrja 
ho å arbeide litt for kyrkja samstundes med 
deltidsstilling som lærar på Høgskulen i 
Førde, først som frivillig i diakoninemnda, 
deretter som klokkar tilsett på timebasis frå 
2007 og etterkvart som diakonimedarbeidar 
i 2009. Dei første åra som diakonimedarbeidar 
heldt ho fram med rettleiingsoppdrag for 
helsepersonell. «Eg synest det var godt å vere 
i den kyrkjelege samanhengen, og engasjementet 
for enkeltmenneske og grupper av menneske 
som eg hadde med meg som frivillig i kyrkja, 
var nok mykje av motivasjonen for å gå inn 
i stillinga som diakonimedarbeidar», seier 
Britt Randi.

Eg er komen på besøk på det koselege 
kontoret til Britt Randi i Sandane kyrkje ein 
dag i november for å ha ein samtale og få ho 
til å fortelje litt om alt ho har vore med på 
gjennom desse åra ho har vore tilsett som 
diakonimedarbeidar i kyrkja vår. 

«Arbeidsfeltet ditt har vel eigentleg ingen 
grenser, men kan du fortelje om noko av det 
som du har vore engasjert i?»
«Eg har vore mest engasjert i arbeid blant 
eldre og sjuke og med sjelesorg. Gjennom 
samarbeid med diakoninemndene som er 
tilknytta dei ulike sokneråda, har eg vore 
med og arrangert samlingar og hyggestunder 
for dei eldre på bufellesskapa. I samband 
med dei årlege eldregudstenestene har vi hatt 
eit godt samarbeid med pensjonistlag, Røde 
Kors omsorg, bygdekvinnelag, sanitetslag, 
Helselaget og Lions, tilsette i heimetenesta 
og personalet på Omsorgssenteret. Ulike 
song- og musikkrefter har bidrege i desse 
samanhengane, også ungdom. Det har også 
vore ei glede å delta i samarbeidet omkring 
countrykonsertane for dei eldre. I guds- 
tenestesamanheng har eg hatt ulike oppgåver 
i samband med Helgemessesøndag. Dei siste 
tre åra har eg delteke i samarbeidet omkring 
ei tverrkyrkjeleg samling i Sandane kyrkje 
i høve Den internasjonale bønedagen for 
kvinner. Der har vi også fått med oss ein del 
personar med innvandrarbakgrunn.» 

Britt Randi fortel vidare at ho også har vore 
mykje engasjert i arbeid blant sjuke, deira 
pårørande og personar som har mista nokon 
som stod dei nær. Det har vore besøksteneste 
og samtalar med personar i ulike aldrar og 
livssituasjonar både i heimar, bufellesskapa, 
omsorgssenteret og på kontoret. I tillegg har 
ho hatt ansvar for sorggrupper for etterlatne 
og arrangert temakveldar om å leve med 
sorg. I samarbeid med heimetenesta i Breim 
har ho arrangert minnestund på bufellesskapa 

når ein av bebuarane har gått bort. «Det er 
viktig å hugse at bebuarane på eit bufelles-
skap gjerne kjenner seg som ein familie», 
seier Britt Randi. «Eg vil også nemne det 
tverrfaglege samarbeidet for kreftråka og 
deira pårørande. Det er eit samarbeid mellom 
nokre pasientar og pårørande, ressurs- 
sjukepleiarar innan kreftomsorg, helse- og 
omsorgssjefen og diakonimedarbeidaren. Vi 
har sidan mars 2015 hatt det vi kallar open 
møteplass på Felleshuset første onsdagen i 
kvar månad. Der har vi uformelle samlingar 
med sosialt samvær og ulike tema, som eg 
har hatt ansvaret for å leie. Desse samlingane 
har stadig aukande oppslutnad og viser 
behovet for slike møteplassar.»  

Britt Randi har også hatt ansvaret for «Opa 
kyrkje», som er ein stille time i kyrkjerommet 
i Sandane kyrkje med kveldsbøn som ei felles 
avslutning. Der kan ein lytte til musikk og 
gå til ulike stasjonar i kyrkjerommet, der ein 
blant anna kan skrive ned noko eller nokon 
som ein særskilt ynskjer skal bli bedd for, 
tenne bønelys m.m. Med seg i ansvarsgruppa 
har ho hatt kantor Anders Rinde, og Kari 
Vengen og Bente Kårstad har vore med som 
frivillige. Desse samlingane har dei hatt 
sidan 2010, siste onsdag i månaden. Til slutt 
vil ho også nemne den faste forbønsgruppa 
med fire kvinner som møtest annankvar 
veke for å be for kyrkjelydsarbeidet i alle 
sokna våre. I samband med torsdagsandaktene 
på Omsorgssenteret er det fem frivillige 
medarbeidarar som gjer teneste saman med 
prest og kantor.   

«Det har så å seie alltid vore ja å få når eg 
har teke kontakt med lag og organisajonar 
og enkeltpersonar i Gloppen og spurd om 
å bistå i ulike samanhengar.» Dette vil Britt 
Randi gjerne få påpeike og gje folk stor ros 
for. «Utan samarbeid, hjelp og velvilje frå 
alle lag og enkeltpersonar hadde det vore 
vanskeleg å utføre store delar av gjerninga 

mi», understrekar ho. «Samarbeidet med 
dei tilsette i kyrkja har og vore berikande og 
utviklande for mi eiga teneste.»

«Kva tenkjer du om diakoniarbeidet sin 
plass i kyrkja og i lokalsamfunnet? Korleis 
gjev Bibelen oss oppdraget?»  

«Oppdraget frå Bibelen er at vi som kristne 
gjennom teneste skal formidle Guds kjærleik 
til alle menneske. Det skal vere evangeliet i 
handling og ikkje berre mange fine ord. Det 
handlar om å sjå og møte heile mennesket i 
dei ulike liva som vi lever og inkludere alle.»  

«Diakoniarbeidet i kyrkja har stått sterkt i 
Gloppen i fleire tiår, blant anna med eigne 
diakoninemnder som knyter til seg mykje 
frivillig arbeid. Kva tenkjer du har endra seg 
i oppgåver og behov når det gjeld diakoni- 
arbeid dei seinare åra?»

«Det er kanskje to ting som krev endå meir 
av diakoniarbeidet framover. Det eine er den 
såkalla eldrebølgja, der det vert fleire eldre 
både ute i heimane og på institusjonane som 
kan trenge besøk og nokon å snakke med. 
Generelt i alle delar av folket vert kjensla av 
einsemd eit meir og meir utbreidd problem i 
samfunnet vårt, også her på landsbygda. Det 
handlar som sagt om å sjå og møte menneska 
som vi har rundt oss der dei er. Det kan vere 
å ta seg tid til å stoppe opp og slå av ein prat 
med nokon som ein møter på gata, besøke folk 
eller ta kontakt for å høyre om vedkomande vil 
gå ein tur, vere med på eit eller anna  
arrangement osv. Det andre fokuset som vi 
bør ha, er inkludering også av alle dei nye 
innbyggjarane våre med utanlandsk bak-
grunn. Det handlar kort og godt om å bli 
flinkare til å bry seg om kvarandre, våge å 
etterspørje og by på seg sjølv. Dette gjeld oss 
alle, og vi kan alle gjere ein liten forskjell til 
det gode for eit anna menneske. Det som ein 
gjev av seg sjølv til eit anna menneske får ein 
ofte tilbake på ein eller annan måte.» 

«Eg vil gjerne få legge til at eg synest at desse 
åra som diakonimedarbeidar har vore svært 
meiningsfulle og gjevande for meg. Eg har 
blitt godt motteken av alle. Eg har gjeve, men 
også fått mykje tilbake. Takk til alle som eg 
har vorte kjend med», seier Britt Randi til 
slutt.

Det vil bli eit stort tomrom etter Britt Randi 
når ho no sluttar, og vi vil gjerne få gje ei stor 
takk og mykje ros for arbeidet som ho har 
lagt ned. Samtidig vil vi også ynskje henne 
eit godt liv vidare som pensjonist og vonar 
at vi framleis får sjå litt til henne i ulike 
samanhengar.  

Det var nok med eit visst vemod vi 
overlet leiarstillingane for Santal-
misjonen sitt barnelag på Vereide 

til nye folk. Men det er gilde minne og rik 
velsigning vi sit att med når vi ser attende på 
dei mange åra vi har fått vore med i arbeidet 
mellom dei unge jentene på Vereide. 

Det er Jorunn Bakketun som har stått som 
leiar i 37 år og Elfrid Vereide som har vore 
med i rundt 20 år, som fortel dette til Kyrkje- 
bladet (1982). Dei som no har overteke deira 
plass, er Målfrid Nedrebø og Ingrid Lotsberg.
 
Barneforeininga vart skipa i 1918 av Anna L. 
Vambeset. Då ho slutta, skifte formannsplassen 
mellom Eli Lund, Signe Kvaale og Marta Om-

Jorunn Bakketun og Elfrid Vereide ser tilbake:  
«Gilde minne og rik velsigning»

medal. Etter krigen overtok Jorunn Bakketun.
Vi må seie vi har hatt eit svært godt barnelag, 
der er jenter frå 7 til 14 år, og så å seie alle 
jentene i krinsen har vore med. Medlemstalet 
har skifta, vi har vore heilt opp i 30, og no er 
vi 18. Og trufaste har dei vore til å møte fram 
til samværa. Noko svikt har vi merka etter 
at dei eldste byrja på den 9-årige skulen på 
Sandane. 

Særleg gildt har det vore å merke den 
oppslutnad som heimane i krinsen har synt 
gjennom alle åra. Det set liksom ein eigen 
fest over samværa dette å få samlast rundt 
om i heimane, og alltid har vi møtt opne 
dører og kjent oss velkomne. Dette trur eg 
har hatt mykje å seie for at laget har arbeidd 

så godt, og vi må seie stor takk til heimane 
som gjennom alle åra har møtt oss på denne 
måten. Like eins har det vore stor oppslutnad om 
dei årlege basarane vi har skipa til, seier Jorunn.

Det jentene lærer og får med seg i denne 
alderen, ber dei gjerne med seg heile livet. 
Vi har forsøkt å gje misjonskunnskap om 
arbeidet både heime og ute på misjonsmarka, 
og det er ikkje små pengesummar som er sende 
til Santalmisjonen frå foreininga gjennom 
desse åra.   

j. g. H.

(j. g. H. er signaturen til Jørgen Hauge, som 
skreiv i Kyrkjebladet i mange år.)

Frå minneboka - julenummeret 1982

 Elfrid Vereide (t.v.) og Jorunn Bakketun: Det har vore særleg gildt at heimane har slutta opp om arbeidet.

Babysong er:
• leik og læring med song og regler, dans 

og rim og rytme 
• gamle songar og nye songar
• sosialt for små og store
• for babyar frå ca. 1 mnd. – 1 år med følgje
 

Babysong våren 2016
Sandane kyrkje, tysdagar 
kl. 11-13. 10. januar, 24. 
januar, 7. februar, 7. mars, 
21. mars, 4. april, 18. april, 
2. mai, 16. mai. 

Dørene opnar kl. 11, og vi startar songstunda kl. 11.15. 
Ca. kl. 12 samlar vi oss rundt bordet til triveleg lunsj 
med medbrakt matpakke. Vi serverer kaffi og te.

Om du tenkjer at du ikkje kan synge, så husk, - for DITT 
barn er DI stemme den vakraste og viktigaste i verda!

Då den nye salmeboka kom ut i 2013, 
var det ein salme framfor andre  
Jorunn Lotsberg sakna. Det var  

syster hennar, Kari Arnestad, som hadde 
omsett salmen (1973) som kom med i den 
grøne salmeboka i 1984. Det fyrste verset 
lyder slik:

Den som i alt lèt Herren råde og legg sin 
lagnad i hans hand, den vil han frelse frå all 
våde og løyse ut or naud og band. Den som til 
himlen set si tru, skal på den faste grunnvoll bu.

Dette er ein gammal salme, skriven av den 
tyske poeten, komponisten, forfattaren og 
salmediktaren Georg Neumark (1621-1681) 
i 1641. Han skreiv både tekst og tone til 
denne salmen. Så omsette Fredrik Rostgaard 
salmen til dansk, og salmen kom med i den 
gamle nynorske salmeboka der han står slik 
i fyrste verset: Hvo ene lader Herren råde og 
setter fullt til ham sin lit. Den vil han fri fra 
alskens våde Og redde av all nød og strid. 
Hvo all sin lit til himlen slår, Hans hus på 
sandig grunn ei står.

For nokre år sidan fekk Jorunn pakke frå 
Tyskland med ei ny salmebok. Salmen er 
med i tysk økumenisk salmebok, Unisono.
På framsida av denne boka står det: 
Ökumenische, mehrsprachige Lieder der 

Den som i alt lèt Herren råde
TEKST OG FOTO: HARALD ASKE

Christenheit (Økumeniske, fleirspråklege 
songar for kristenheten). Her har salmen 
Kari Arnestad omsette, fått sin plass på nr. 93. 
Vi ser at han står på fire språk: Tysk, engelsk, 
norsk og nederlandsk. Det er versa 1-2-3 og 
7 som er med. I alt 16 ulike språk er  
representerte i boka, og etter ei lausleg 
oppteljing er der ca. 25 norske salmar med.

I forordet, omsett av Åge Haavik, står det 
m.a.: «Hensikten er at samlingen skal kunne 
være et tjenlig redskap ved gudstjenester og 

andre sammenkomster i flerspråklige grupper 
eller fellesskap, ved stevner, konferanser og 
kirkedager, ved pilegrimsvandringer, i turisme 
og områder nær språkgrenser.»

Jorunn kunne vise til brev der Die Internationale 
Arbeitsgemeinschaft für Hymnologie ber 
om retten til å kunne gje ut salmen, og svaret 
som vart sendt herifrå til selskapet.
Versa som er med i Unisono: 

1) Den som i alt lèt Herren råde og legg sin 
lagnad i hans hand, den vil han frelse frå all 
våde og løyse ut or naud og band. Den som til 
himlen set si tru, skal på den faste grunnvoll bu.

2) Kva hjelper all vår klynk og klage når lukka 
vik frå vegen vår, vi berre riv alt meir or 

lage og svalar aldri hugen sår. Vi fyller berre 
lidings skål med alle våre klagemål.

3) Ver still og tolug når du lider og ha di 
glede i din Gud ved nådens kjelde når du 
strider, til siger skal du førast ut. Hans visdom 
aldri målast kan, hans like du på jord ei 
fann.

7) Syng, bed og høyr kva Herren seier, ver 
tru og ærleg i ditt kall. Guds faderauga alle 
leier vil fylgje deg og fri for fall. Den som til 
Gud si von har sett, eig no og evig barnerett.

Kjelder: 
Nynorsk salmebok 6. opplag 1961 nr. 750
Norsk salmebok 2. opplag 1986 nr. 459
Unisono (forfattareksemplar) tilsendt frå forlaget
Korrespondanse mellom forlaget og Jorunn Lotsberg

Jorunn Lotsberg har teke vare på brev og den 
økumeniske salmeboka frå Tyskland.

Kari Arnestad frå Gloppen omsette denne salmen 
i 1973. Ho har også skrive mange eigne dikt.

Unisono er ei økumenisk salmebok der 16 ulike 
språk er representerte. Kvar salme står på fleire 
språk. På nr. 93 finn vi salmen Kari Arnestad har 
omsett til nynorsk. Truleg har ho brukt den danske 
teksten som utgangspunkt for si omsetjing.

Tradisjonen tru har det vorte laga pølser til jule-
middagen på Kollbotn kvart år. I år slakta vi eit 
lam 1. oktober. Oppskrifta og framgangsmåten 

er mykje slik det alltid har blitt gjort, men pølsemakaren 
har på grunn av sitt opphav frå Madagaskar endra 
noko på smaken ved å tilføre litt kvitløk. Gode er dei 
iallfall.  

Oppskrift (pølser attåt juleribba, nok til 5 personar):   

3 kg nakkekjøt frå sauen 
1/2 kg lever  
litt frå hjarte  
litt frå lunge 
2 1/2 kg svinekjøt 
4 kvitløk 
ca. 150 g salt 
tarmar  

Mal opp kjøtet, bland saman og tilsett salt og kvitløk. 
Då er det klart til å lage pølser. Pølsene skal henge til 
tørk nokre dagar i romtemperatur og deretter kaldt i 
om lag ein månad. Så skjer vi dei opp i passeleg store 
bitar. Oppbevar i frysen. Dampkok dei i lag med ribba. 

Julepølse 
med ein ny vri frå 

Madagaskar

TEKST OG FOTO: 
VENKE KOLLBOTN

Den 31. oktober 1517 slo Martin Luther 
opp sine 95 tesar mot avlatshandelen. 
Dermed starta den rekkja av hendingar 

som vi i dag kallar «reformasjonen», og som 
kom til å endre ikkje berre kyrkjelivet, 
men også samfunnslivet i Europa på 
fleire måtar. 

Bortsett frå kristninga av Noreg rundt 
år 1000 er det inga anna hending som 
har hatt så mykje å seie for kva vi nord-
menn trur og korleis vi lever saman 
som akkurat reformasjonen. Det er 
derfor all mogeleg grunn til å markere 
500-årsjubileet for denne hendinga i 
2017.

Den store oppdaginga
I dette jubileumsåret skal vi takke for 
og fornye det aller viktigaste i arven 
frå Martin Luther, nemleg gjenopp-
daginga hans av evangeliet om Guds 
nåde. Etter lang tids kamp fann han fram 
til at vi ikkje blir rettferdige for Gud ved 
våre gode gjerningar eller ved å vere 
særleg fromme, men berre på grunn-
lag av Jesu liv, død og oppstode. Og vi 
får ta imot dette som ei gåve gjennom 
dåpen og trua. Luther skildrar seinare 
i livet det sentrale i sitt reformatoriske 
gjennombrot slik: «… at vi ikkje ved 
gjerningar, men gjennom trua på Kris-
tus blir rettferdige og sæle».

Senk skuldrene
Dette evangeliet om nåden er ein god bodskap 
også for menneske i vår tid. Mange, og ikkje 

Den gode arven  
frå Martin Luther

TEKST: HALVOR NORDHAUG, BISKOP I BJØRGVIN

minst ungdom, opplever å bli møtt med 
både eigne og andre sine forventningar 
om å lukkast med skule, karriere, utsjånad 
og sosial status. Her blir kvar "sin eigen 

lykkes smed". Summen av alt dette kan lett 
opplevast som nådelause krav, og mange 
kjenner at dei kjem til kort og strevar med 
å finne ei meining og eit grunnlag for livet 
som held anten dei lukkast eller ikkje. Til dei 

som kjenner det slik, trur eg Luther ville ha 
sagt: Senk skuldrene, rekk fram dine tomme 
hender og ta imot det Gud vil gje deg: Nåde, 
tilgjeving for syndene og eit liv i fellesskap 

med Gud som varer også etter døden.
Gud er miskunnsam mot oss, og vi er 
alle kalla til å gje Guds miskunn vidare 
i ord og handling. Våre gode gjer-
ningar er i høgste grad nødvendige, 
men dei skal ikkje gjerast for å vinne 
forteneste og frelse hos Gud, men fordi 
medmenneska våre treng dei. 

Viktige impulsar for det norske 
samfunnet 
Arven etter Luther og reformasjonen 
inneheld også mykje meir, for eksem-
pel hans lære om at alle kristne har 
ansvar for livet i kyrkjelyden, og at det 
kristne livet skal levast på den staden 
vi er sette i verda og ikkje i klosteret. 
Her ligg sterke impulsar som har vore 
viktige for at det norske samfunnet i 
dag er prega både av demokrati og ein 
stor grad av likskap. På den andre sida 
er ikkje alt Luther sa og gjorde like 
verdifullt. Det gjeld særleg det hatske 
utfallet hans mot jødane på slutten av 
livet sitt. Dette må vi i dag ta eintydig 
avstand frå og beklage. 

Men mest av alt skal vi i 2017 lyfte 
fram og forkynne det evangelium som fri-
gjorde Luther og som også kan frigjere oss: 
Frelsa kan berre Gud gje oss, ufortent og av 
nåde. Det viktigaste i livet er ikkje kva vi får 
til, men kva vi får.

I 2017 skal Luther og reformasjonen  
markerast over heile verda. Bergen har 
status som Noregs reformasjonsby og 

inviterer til Lutherfestdagar 3.–5. mars.  
 
31. oktober 2017 er det 500 år sidan den 
tyske munken Martin Luther offentleggjorde 
sine berømte avlatstesar i Wittenberg, noko 
som skulle vise seg å forandre store deler av 
verda. Reformasjonsbyen Bergen er Noreg sin 
representant i eit nettverk av 68 europeiske 
byar.  
 
Vi vil:
• synleggjere spor av reformasjonen  

i samfunnet 
• feire dei gode fruktene av reformasjonen
• gje impulsar til debatt om våre  

samfunnsverdiar

Bli med på festen og få med deg dette. Førebels program ser du til nedanfor (med atterhald om 
endringar):

Fredag 3. mars: Luthernatt: SalmeFest i Domkirken, historiske vandringar i reformasjonsbyen, 
omvising i Kirkekunstsamlingen på Universitetsmuséet, Thank God it’s Friday (TGIF) ung-
domstreff i St. Jakob, preike- kappleik på «Østre»,  forteljarteater – Helga Samset og Arve Henrik-
sen, konsert – Improvisasjon over reformasjonens musikalske arv på «Østre».

Laurdag 4. mars: Reformasjonsbussen på Torget - fylt av historiar frå si europeiske reformasjonsløype.
Kl. 11 - Lutherland opnar i Nykirken/Barnas Katedral 
Kl. 13 - Offisiell opning av Reformasjonsbyen Bergen på Torgalmenningen med Salmestafett frå kl. 12.30
Kl. 15 - Et samfunn i oppbrot - kva gjer det med oss? Samtale om reformasjonens verdiar i  
Universitetets Aula
Kl. 20 - Jubileumsframsyning i Johanneskirken – kor, orkester, band, solistar
Kl. 22 – Nachspiel/konsert for ungdom i St. Jakob kirke

Sundag 5. mars:
Kl. 11 - Barnas festgudsteneste i Nykirken – Barnas Katedral
Kl. 11 - Festgudsteneste i Domkirken med framføring av Reformasjonskantaten av Bach
Kl. 13 - 14 - 15 - KODE sin religiøse kunst - omvising
Kl. 16 – Har vi mista vårt medvit om kulturarven? Debatt på Litteraturhuset
Kl. 18 - Tysk gudsteneste – replika frå 1897 - Mariakirken

Progressive protestantar? - Lutherforskingsdagar
Måndag 6. mars: Kyrkjekunst før og etter reformasjonen. Konferanse og folkemøte 
Tysdag 7. mars: Reformasjonen - ei vellukka eksportvare? Konferanse og folkemøte. 

Lutherfestdagar i  
Reformasjonsbyen  

Bergen 3.-7. mars 2017

Halvor Nordhaug, biskop i Bjørgvin.

Har du ein påstand du vil ha fram? Noko 
som ligg deg på hjarta som du vil diskutera? 
I heile 2017 vil organisasjonar, institusjo-
nar og folk flest få presentert sine "tesar" 
på frukostmøte, i byrom og på nett. Det er 
Reformasjonsbyen Bergen 2017 som står bak 
dette saman med Kirkens bymisjon.

Forteljinga om reformasjonen startar med 

Tesar i tida – ei dør for  
publisering av aktuelle påstandar

at Luther slo opp tesane sine på kyrkje-
døra i Wittenberg i 1517 og starta ein 
offentleg debatt. Med prosjektet «Tesar i 
tida» ynskjer Reformasjonsbyen Bergen 
å skape ein arena for open debatt om 
aktuelle samfunnsspørsmål, inspirert av 
reformasjonen. 

Les meir på kyrkja.no/bjorgvin

Min salme

O helga natt
ELIN PEHRSON GRYTTING

Eg er frå Bærum. Likevel, Vestlandet 
har alltid vore varmt til stades 
i mitt hjarte. Det vart nemleg 

mange turar til mamma sin heimstad 
Aurland for å vitje familie frå eg var lita. 
Det friske irrgrøne vatnet i fjorden, dei 
stupande bratte fjella med kvite snøband 
over toppane, dei saftige grøne beita, det 
godluktande varme turrhøyet i hesjane, 
dei høge brøytekantane om vinteren. Og 
så menneska då, med den mest klangfulle 
dialekta eg veit om, - ja, eg snakka kav 
sogning då eg kom heim etter feriane. 
Mange fantastiske minne frå ein glad 
barndom. 

Og no har eg sanneleg budd på 
Vestlandet i 40 år, på vakre Sandane. 
Det vart nemleg slik då eg fann meg ein 
Seljeværing. Vi var heldige og fekk jobb 
her begge to, Jan i Firdakraft og eg i den 
nystarta musikkskulen der eg underviste 
små og store i 32 år. Også i skuleverket 
underviste eg dei første åra, men fann 
det travelt i lengda å jobbe både dag, 
ettermiddagar og kveldar og med under-
visningsstader over heile kommunen. I 
25 år jobba eg også som fylkesmusikar 
med folkemusikk til eg AFP-pensjonerte 
meg i 2014. Andre fekk overta hovud-
ansvaret med å lære Gloppen, og fylket, 
sine born og ungdomar om deira eigne 
musikktradisjonar. No ville eg disponere 
eiga tid for å halde avtalane med meg 
sjølv, og andre, om å få til utgjevingar 
av folkemusikkmateriale. Og dagane går 
fælande fort!

Det nærmar seg jul. Her eg sit og skriv 
ser eg snøen dale ned utanfor glaset og 
legg seg kvit på bakken. Framleis er det 
november, men tida fram til jul skal 
fyllast av så mangt, også av minne og 
mimring. Heime på Hauger var mamma 
Signe på denne tid i gong med julebaksten, 
og det skulle lagast både sylte og lammerull. 
Dessutan var det førebuingar til julekonsertar 
for far i huset som dirigerte både kor, 

korps og storband. Frå eg var 9 var også 
eg korpsmusikant på klarinett, seinare 
obo, og hadde spelt piano frå 6-årsalder. 

Pappa var Bærumsgutt, oppvaksen i 
Sandvika og med mor frå ein av gardane 
på Tanumåsen. Ikkje langt ifrå ligg den 
gamle, vakre Tanum kirke, familiekyrkja 
vår. Her var vi julafta på gudsteneste før 
vi anten reiste heim eller på Jongsåsen 
til mine besteforeldre. Her i Skogstua, eit 
lite, raudt hus i skogkanten, møttest heile 
storfamilien til julekveldsfeiring: beste-
foreldre, deira to søner med sine familiar, 
tanter og grandtanter. Her vart trongt, 
men gjestfritt, så det var plass til mange, 
også eit stort, svart piano. Så snart 
einkvan såg sitt snitt, fekk pianoet tonar 
og dermed var også songen i gong! Med 
tre Frelsesarmesoldatar og elles svært 
songglade folk i dette «familiekobbelet» 
var tonen bokstaveleg sett. Åndelege 
songar, salmar, operaariar og revyviser 
ljoma gjennom stova. Og for ei lita jente 
var dette ei oppleving som eg enno kan 
høyre og sjå for mitt indre. Med store 
undrande auge og intenst lyttande øyre 
ser eg meg sjølv sitje på ein krakk og 
følgje med. Men høgdepunktet kom då 
farfar Axel med si svenske røyst ønskte 
seg ein særskild song. Då vart det stilt 
ei lita stund mens onkel Hugo reinska 
røysta si, pappa Henry eller grandtante 
Hildegard sette seg ved pianoet, - dei var 
klare for julekveldens vakraste song:  
«O helga natt».

Jussi Björling. Farfar sin absolutte 
favoritt blant songarar, fekk sjølvsagt 
også sleppe til gjennom radioen eller 
grammofonen i Skogstua. Men når «O 
helga natt» tona gjennom Skogstua 
julekveldane, var det med ei sterk kjensle 
av å høyre saman og å høyre til fordi det 
var mine eigne som song og spelte. Og 
eg kunne også få delta, vere med: både å 
lytte, sjå, kjenne og ikkje minst synge!

Som vaksen er denne songen stadig 

med meg. Det var melodien og den 
storslåtte framføringa som i si tid fengsla 
meg. I dag les eg teksten og undrar meg 
over kor aktuell den er. Opprinneleg er 
det ein fransk, kristen julesong frå 1847 
med originaltittel «Minuit, Chrétiens», 
men gjerne kalla «Adams julesong» etter 
opphavsmannen Adolphe Adam, som 
og var ballett- og operakomponist. Den 
svenske teksten er skriven av Augustin 
Kock. Jussi Björling song den i opptak 
kring 1958, halvtanna år før han døydde 
i 1960. Søk på internett/YouTube, der 
finn du innspelinga. 

Mange syng «O helga natt» no, men 
for meg er Jussi Björling si tolking heilt 
spesiell og gjev meg gåsehud og gode 
barneminne.

Eg ønskjer alle Kyrkjebladet sine lesarar 
ei fredfull god jul! Kari Jordanger er 
utfordra til å skrive om sin salme i neste 
kyrkjeblad.

O helga natt
O helga natt, o helga stund för världen,
då Gudamänskan till jorden steg ned!
För att försona världens brott och synder,
för oss han dödens smärta led.
Och hoppets stråle går igenom världen,
och ljuset skimrar över land och hav.

Folk, fall nu neder, och hälsa glatt din frihet.
O helga natt, du frälsning åt oss gav.
O helga natt, du frälsning åt oss gav.

Ty frälsar'n krossat våra tunga bojor.
Vår jord är fri, himlen öppen nu är!
Uti din slav du ser en älskad broder,
och se, din ovän skall bli dig så kär.
Från himlen bragte frälsaren oss friden,
för oss han nedsteg i sin stilla grav.

Folk, fall nu neder, och hälsa glatt din frihet.
O helga natt, du frälsning åt oss gav.
O helga natt, du frälsning åt oss gav.

Svar på julete spørsmål:
1. 21 englar
2. Ein himmelhær. Ordet legion blir brukt. Ein romersk legion kunne ha opp til 8000 fotsoldatar (infanteri) og over 1000 ridande soldatar (kavaleri)
3. Betlehem
4. Dei kunne ikkje bygge hus med store kuplar på denne tida.
5. I Matteus 2
6. Gjetarane kom den natta Jesus vart fødd. Vismennene kunne ikkje rekke å vere der før.
7. Ingen stader. Det står ”nokre”.
8. Dei fann fram til kongens slott, sidan dei trudde det var fødd ein konge!
9. Myrra er eit stoff laga av sevje frå spesielle treslag. Det luktar godt, og blei brukt til parfyme eller i røykelse. Det var like dyrt som gull.
10. Om du tel på teikninga, finn du kanskje 90. Går du ut og ser opp mot stjernehimmelen, greier du ikkje å telje dei stjernene du ser, men 
vitskapsmenn meiner vi kan sjå om lag 6000 stjerner med berre augo. Men i heile verdsrommet er det kanskje tre hundre tusen milliardar 
milliardar! (Du kan skrive 300.000 og halde fram med 18 nullar til.)

Svar på julegjestebodskonkurranse
1. 46
2. 5
3. Ja
4. Carola Häggkvist
5. 700 år gammal
6. Deilig er jorden
7. Under advent
8. Velsigna du dag over fjordan (nr. 24)
9. Bjørn Eidsvåg (begge delar)
10. Nå er den hellige time av Tore W Aas. Oslo Gospel Choir

Løysing på Tunellen:
Først går far og son (2 minutt), så går sonen tilbake med lykta (+1 min=3 min). Han gjev lykta til bestefar og oldefar som går i lag gjennom 
tunellen (+5 min=8 min). Faren går tilbake (8 min + 2 min=10 min) og far og son går i lag gjennom tunellen (10 min + 2 min=12 minutt).

Løysing på Søstrene
Søstrene møtest den 60. dagen (5x4x3=60), som er 1. mars. Dei to yngste møtest første gongen 12. januar (3x4=12), og dei to eldste den 20. 
januar (4x5=20). Den yngste og den eldste møtest første gong 15. januar (3x5=15). Foreldra blir åleine 13 dagar i januar (1., 2., 7., 11., 13., 14., 
17., 19., 22., 23., 26., 29. og 31. januar.) Den yngste kjem 9 gonger i februar. To gonger i løpet av dei to første månadene får foreldra besøk fire 
dagar på rad. Det er tredje til sjette januar og tjuetredje til tjuesjette februar. Sidan den yngste dottera kjem kvar 3. dag, er foreldra aldri åleine 
meir enn to dagar på rad. 12 dagar i januar kjem det ei dotter på besøk åleine.

Juleknask - svar & løysingar

3.-5. mars 2017 arrangerer kyrkja skileir 
på Strandafjellet for 10. klasse og oppover. 
Strandafjellet skisenter er eit stort og moderne  
skisenter med sju skiheisar, gondolheis, 
terrengpark, 18 ulike trasear,  flotte skiløyper 
og flott turområde.

Skileir på Strandafjellet  3.-5. mars 2017
Her skal vi ha to flotte dagar i skitrekket 

med snowboard, alpint, telemark,  eller 
langrenn i  løypene for dei som vil gå tur. 
Om kvelden vert det underhaldning, taco og 
andakt.

Vi skal bu på ei koseleg hytte, Hevsdals-

heimen, rett ved skitrekket. Her er det plass 
til ca 20 deltakarar, så meld deg på så fort du 
kan, her er det først til mølla! 

Send sms eller ring Lars-Bjarte for  
påmelding / spørsmål tlf. 990 03 077. Pris ca. 
1.700,- kroner.

Tannlege 
Øyvind Seim
Tlf: 57 86 50 24

Leif Lote elektro

Ledig 
annonsplass

Ledig 
annonsplass

Firda elektro

Ryssdal kraft

Tlf. 57 88 44 00/Faks 57 88 44 01
Adresse: Grandavegen 5, 6823 Sandane. Postboks 138, 6821 Sandane

 www.gloppenadvokat.no

Coop-bygget. Tlf. 57 86 59 57
gloppenelkjop.no

Blomster og hagesenter
telefon 57 86 51 07 

SANDANE 8-22 (8-20)

Postboks 194,  6821 Sandane Tlf: 57 86 64 22

Vekst Mona 
eit steg vidare



Gravlagde

Sandane   
Inger Mølmesdal  30.11.1923      10.10.2016      18.10.2016
Knut Eide   29.11.1940      16.10.2016      21.10.2016

Vereide   
Simen Evebø  11.09.1978      06.10.2016      14.10.2016
Einar Kleppenes  16.11.1934      16.10.2016      25.10.2016
Peder Jakob Hestenes 05.08.1931      23.10.2016      28.10.2016
Annemor Austrheim  06.08.1926      06.11.2016      11.11.2016
Kjellfrid Aasta Vollstad 04.04.1928      15.11.2016      22.11.2016
Marit Eide  23.04.1950      20.11.2016      29.11.2016

Gimmestad   
Oddbjørg Julie Sande 05.07.1927      12.10.2016      20.10.2016

Breim   
Pål Magnus Sandal  01.01.1921      20.09.2016      30.09.2016

18.desember. 4.søndag i 
adventstida. Luk 1,46-55
«Marias lovsong»

14.00 Hestenesøyra Gudsteneste. Liturg Tore Myklebust. Takkoffer til KFUK/M Sogn og Fjordane. Kyrkjekaffi.

16.00 Hyen «Vi syng jula inn». Andakt v/Tore Myklebust. Takkoffer til Misjonsprosjektet, sjukehuset i 
Okhaldhunga i Nepal

20.desember 08:45 Sandane Skulegudsteneste for Sandane skule.

10:30 Breim Skule og barnehagegudsteneste for Breim. Ope for alle.

12:30 Vereide Skulegudsteneste for Nordstranda skule. Ope for alle.

20.00 Julekonsert. Andakt v/Tore Myklebust.

21. desember 12.00 Sandane Skulegudsteneste for Gloppen ungdomsskule.

24.desember. Julafta
Luk 2,1-20 «Jesu fødsel»

11.00 Gloppen
omsorgssenter

Gudsteneste v/Tore Myklebust

14.30 Vereide Gudsteneste. Liturg Vidar Bjotveit. Takkoffer til Kirkens Nødhjelp. Musikarar frå Gloppen janitsjar 
og Gloppen skulekorps deltek.

14.00 Breim Gudsteneste. Liturg Tore Myklebust. Takkoffer til Redd Barna. Breimskoret deltek.

16.00 Sandane Gudsteneste. Liturg Tore Myklebust. Takkoffer til Kirkens Nødhjelp. Barnegospel deltek.

16.00 Gimmestad Gudsteneste. Liturg Vidar Bjotveit. Takkoffer til Kirkens Nødhjelp. Gimmestad kantori deltek.

25.desember. 1.juledag
Joh 1,1-14  «Ordet vart 
menneske»

12.00 Vereide Høgtidsgudsteneste. Liturg Vidar Bjotveit. Takkoffer til Det Norske Misjonsselskap. Song av 
«Julekoret». Blåsarar deltek.

12.00 Breim Høgtidsgudsteneste. Liturg Tore Myklebust. Takkoffer til Det Norske Misjonsselskap,-prosjekt 
døveskular på Madagaskar

26.desember. 2.juledag
Joh 1,1-14 «Ordet vart 
menneske»

12.00 Gimmestad Høgtidsgudsteneste. Liturg Vidar Bjotveit. Takkoffer til Det Norske Misjonsselskap. Rygg songlag 
deltek.

12.00 Hyen Høgtidsgudsteneste. Liturg Tore Myklebust. Takkoffer til Det Norske Misjonsselskap.

29.desember 20.00 Vereide Konsert. Händels Messias. Samansett kor og orkester.

31.desember. Nyårsafta
Luk 13,6–9 «Fikentreet som ikkje 
bar frukt»

23.15 Gimmestad Midnattsgudsteneste. Liturg Vidar Bjotveit

1.januar. Nyårsdag/Jesu 
namnedag. Luk 2,21 «Han fekk 
navnet Jesus

12.00 Sandane Gudsteneste. Liturg Vidar Bjotveit. Nattverd.Takkoffer til Normisjon sentralt.

6.januar 19.00 Fjordhestgarden Gudsteneste. Liturg Tore Myklebust.

8.januar. Kristi openberringsdag
Matt 2,1-12 «Vismennene hyllar 
Jesus»

11.00 Vereide Gudsteneste. Liturg Tore Myklebust. Nattverd. Takkoffer til kyrkjelydsarbeidet.

15.januar. 2.s.i openberringsdag
Matt 3,13-17 «Jesus blir døypt»

11.00 Breim Gudsteneste. Liturg Tore Myklebust. Takkoffer til Takkoffer til KRIK-Sandane

17.00 Sandane Gudsteneste. Liturg Vidar Bjotveit. Takkoffer til KRIK-Sandane

22.januar. 3.s.i openberringstida
Joh 2,1-11 «Bryllaupet i Kana»

11.00 Hyen Gudsteneste. Liturg Tore Myklebust. Utdeling av Biblar til 11-åringane. Takkoffer til Bibelselskapet.

11.00 Vereide Gudsteneste. Liturg Vidar Bjotveit. Nattverd.Takkoffer til Norsk Luthersk Misjonssamband

29.januar. 4.s.i openberringstida
Luk 18,35-43 «Den blinde ved 
Jeriko»

11.00 Breim Tårnagentgudsteneste. Liturg Tore Myklebust. Breim skulemusikk deltek.Takkoffer til 
Sjømannskyrkja.

11.00 Gimmestad Tårnagentgudsteneste. Liturg Vidar Bjotveit. Takkoffer til kyrkjelydsarbeidet.

5.februar 17.00 Sandane Søndagssamling.

12.februar. Såmannssøndag
Luk 8,4-15 «Likninga om 
såmannen»

11.00 Breim Gudsteneste. Liturg Tore Myklebust. Takkoffer til kyrkjelydsarbeidet .

11.00 Vereide Gudsteneste. Nattverd.Liturg Vidar Bjotveit. Takkoffer til Bibelsselskapet.

Døypte

Gimmestad

16.10.2016
EMIL MARDAL ROSET
MARIANNE MARDAL ROSET
JAN ERIK ROSET
Ivar Mardal
Kjetil Mardal
Olina Nesje-Roset
Ingrid Hjelle Roset

HANS CHRISTIAN MARDAL
VALBORG ELISABETH GIMMESTAD 
MARDAL
KJETIL MARDAL
Herdis Mardal
Christina Alander Gimmestad
Marianne Mardal Roset
Reidar Gimmestad

13.11.2016
FREDRIK MARDAL FUGLESTRAND
ANNA ELISABET MARDAL
OLE DAN FUGLESTRAND
Olav Fuglestrand
Rune Fuglestrand
Tore Kandal
Ole Johannes Mardal
Bergfrid Ingebjørg Mardal
Julie Kristin Lothe

Hyen 

11.09.2016
YOHAN EILERT YTREDAL STRAUME
LINEA MARIE YTREDAL KALSTAD
JAKOB STRAUME
Maria Tufteland
Aina Ytredal
Hilde Mariesdatter Ytredal
Marit Straume
Lars Martin Ommedal
Per Inge Straume

ODIN WILLIS
RAGNI MARITA SOLHEIM
NICKOLAI MIDTBØ WILLIS
Tore Christian Solheim
Malene Ytrøy Ulriksen
Asora Solheim Humlestøl

16.10.2016
TIRIL SELSENG AA 
BENEDIKTE AA
PER SIGVE SELSENG
Marlin Aa Bakketun
Kjell Arne Bakketun
Håvard Selseng
Antje Selseng

Breim

21.08.2016
OLEA BERTINE SIQVELAND
OLE MAGNUS SIQVELAND
LINN-THERESE SNILDAL
Linda Langholm Haugstad
Roy Egil Nitter
Anders Siqveland
May Jeanett Snildal
Heidi Vangsnes

11.09.2016
MAGNUS GEITRHEIM SÆLE
BEATE MARI SÆTHRE 
GEITRHEIM
IVAR ANDRE SÆLE
Stian Geitrheim Waage
Per Steinar Sæle
Marianne Sæthre Geitrheim
Lene Hjelle

09.10.2016
ANDRINE AARDAL 
GLOPPHOLM
DAG BJARTE GLOPPHOLM
SILJE AARDAL
Bjørn Ole Aardal
Camilla Solheim
Karin Gloppholm Hjelle
Anita Indrebø
Dagrun Anita Torheim
Åse Egge

20.11.2016
YLVA HEGGLI WALSETH
HELENA HEGGLI WALSETH
JØRUND LEIV WALSETH
Karolina Heggli
Kristoffer Dahl Fossum

KAYA EMIN VAN HULST
LINDA FLORACK VAN HULST
STEFAN VAN HULST
Brit Evy Vik
Olav Rasmus Myklebust

Vereide

02.10.2016
LINNEA HOLTAN APALSETH
CHARLOTTE RØNNE HOLTAN
HELGE APALSETH
Ingrid Apalseth
Dag Apalseth
Sara Helene Rønne Solås
Jørgen Rønne Solås
Torgeir Apalset
Vidar Apalset

ELIAS RYE ASKE
TONJE ELISABETH HÅVIK RYE
MARIUS LISETH ASKE
Julie Kandal
Helga Andrine Lyslo Vereide
Jan Åge Liseth

30.10.2016
IDUN BOLSTAD LARSEN
INGVIL HELLE BOLSTAD
MAGNE LARSEN
Jennie Belle Bolstad
Jonas Sevilhaug Larsen
Jon Terje Larsen
Christian Larsen
Erlend Lundemo
Nora Bolstad Moen

27.11.2016
LUKAS EMIL GJELSTEN
VERONIKA KVANDAL GJELSTEN
SONDRE LOUIS GJELSTEN
Mette Alice Gjelsten
Paul Remi Kvandal
Maren Elise Støyva
Isabell Rose Kvandal
Nina Heggheim
Reidar Gimmestad

Vi møtest i kyrkja

Illustrasjon av Oddvar Almenning.


